
ПАРТИЯ ҚУРУЛТОЙИПАРТИЯ ҚУРУЛТОЙИ

Пойтахтимизда «Адолат» социал-демократик партиясининг ХII Қурултойи бўлиб ўтди. Унда Қорақал-
поғистон Республикаси, вилоятлар ҳамда Тошкент шаҳар кенгашларидан сайланган делегатлар, Сиёсий 
Кенгаш вакиллари, Марказий тафтиш комиссияси ҳамда Олий Мажлис Қонунчилик палатасидаги партия 
фракцияси аъзолари, партия фаоллари ва оммавий ахборот воситалари ходимлари иштирок этишди.

Қурултойда партиянинг 2020-2024 йиллардаги фаолияти сарҳисоби қи-
линди ва истиқболдаги устувор вазифалари белгилаб олинди. Қайд этилга-
нидек, Ўзбекистон “Адолат” СДП аъзолари сони ҳисобот даврида 2020 йил 
бошидаги 438 минг нафардан қарийб уч баробарга ортиб, 1,1 миллион 
нафарга етди. 2020 йилда бошланғич партия ташкилотлари 6 мингдан ор-
тиқ бўлган бўлса, 2024 йилга келиб уларнинг сони 8 мингдан зиёдни таш-
кил этмоқда. 2019 йилда партия аъзоларининг 176 минг нафариниёки 37 
фоизини ёшлар ташкил қилган бўлса, бугунга келиб умумий аъзоларнинг 
қарийб 433 минг нафари ёхуд 39 фоизи ёшлардан иборат.

Ўтган ҳисобот даврида партия депутатлик гуруҳлари томонидан жисмо-
ний ва юридик шахслар мурожаатлари юзасидан 18 минг 578 та депутат-
лик сўрови тегишли ташкилотларга юборилган, 9 минг 988 маротаба халқ 
депутатлари кенгашлари сессияларида мансабдор шахслар эшитуви ўтка-
зилган, 5 минг 43 маротаба депутатлик гуруҳлари ҳамда ишчи гуруҳлари 
ўрганиши натижаси юзасидан доимий комиссия йиғилишларига масалалар 
киритилган, 2 минг 730 та масала халқ депутатлари кенгашлари сессияла-
рига киритишга эришилган. 

Шунингдек, Олий Мажлис Қонунчилик палатасидаги Ўзбекистон “Адо-
лат” СДП фракцияси ҳисобот даврида қонунчилик ташаббуси ҳуқуқи асо-
сида 36 та қонун лойиҳасига ташаббускор бўлишди.

Адолат, тенглик ва инсон ҳуқуқларини ҳимоя қилиш, демократик қадри-
ятларга содиқ қолиш ва миллий тараққиёт йўлида ишончли ёндашувларни 
жорий этишни мақсад қилган “Адолат” СДП XII Қурултойи давомида партия 
Сайловолди дастури, сиёсий қарашлари ва стратегик режалари таништи-
рилди.

Янги дастурда асосий эътибор суд-ҳуқуқ, соғлиқни сақлаш, таълим ва 
илм-фан соҳалари, экология ва атроф-муҳит муҳофазаси, ташқи ва ички 
сиёсатга қаратилганлиги таъкидланди.

Жумладан, Сайловолди дастурида соғлиқни сақлаш соҳасида замона-
вий ахборот-коммуникация технологияларини жорий этиш, “Ақлли тиб-
биёт” тизимини шакллантириш, жойларда аҳолига малакали тиббий хиз-
мат кўрсатиш, дори-дармонларнинг ноқонуний айланиши устидан назо-
ратни кучайтириш, таъсирчан қонунчилик механизмларини ишлаб чиқиш 
белгиланди.

Фуқароларнинг суд ҳокимиятига ишончини оширишда судьяларнинг мус
тақил бўлиши муҳим мезон бўлиб, судьялар ҳуқуқларини юқори даражада 
кафолатлаш ва иш юкламаларини мақбуллаштириш мақсадида “Судья-
лар мақоми тўғрисида”ги қонунни ишлаб чиқиш таклиф қилин-
моқда. 33

ТЕНГ ИМКОНИЯТЛАР ВА ТЕНГ ИМКОНИЯТЛАР ВА 
АДОЛАТЛИ ЖАМИЯТ САРИ!АДОЛАТЛИ ЖАМИЯТ САРИ!

ЎЗБЕКИСТОН “АДОЛАТ” СОЦИАЛ-ДЕМОКРАТИК ЎЗБЕКИСТОН “АДОЛАТ” СОЦИАЛ-ДЕМОКРАТИК 
ПАРТИЯСИНИНГ 2020-2024 ЙИЛЛАРДАГИ ПАРТИЯСИНИНГ 2020-2024 ЙИЛЛАРДАГИ 

ФАОЛИЯТИ ТЎГРИСИДАФАОЛИЯТИ ТЎГРИСИДА
Ассалому алайкум, ҳурматли 

Қурултой делегатлари!
Қадрли партиядошлар! Азиз 

меҳмонлар!
Авваламбор, Сиз азизларни 

мамлакатимиз Мустақиллигининг 
33 йиллиги байрами билан чин қал-
бимдан табриклайман!

Юртимиз тинчлиги, Ватанимиз 
ободлиги, халқимиз фаровонлиги, 
мамлакатимизда ҳуқуқий-демокра-
тик давлат қуриш йўлидаги фаоли-
ятингизда янгидан-янги зафарлар 
тилайман. 

Қадрли дўстлар!
Cўнгги йилларда Ўзбекистон 

“Адолат” социал-демократик пар-
тияси  қуйидаги асосий бешта 
муҳим  устувор йўналиш: ижти-
моий соҳани замон билан ҳам-
нафас тарзда ривожлантириш,  
иқтисодиётни ислоҳ қилиш,  кор-
рупцияга қарши муросасиз кура-
шиш,  барча соҳа ва тармоқларда 
қонун устуворлигини таъмин-
лаш, давлат ва жамият қурили-
шини такомиллаштириш бора-
сида бир қатор эзгу ташаббусларни 
илгари сурди  ҳамда кўплаб нати-
жаларга эришди.

Энди партиямизнинг ўтган беш 
йилликдаги фаолиятига бир назар 
солсак:

Ҳисобот даврида партиямиз 
мамлакатда амалга оширил-
ган конституциявий-ҳуқуқий ис-
лоҳотлар жараёнида  ташаббус
корлик кўрсатди. 

Хусусан,  бизнинг асослантирил-
ган аксарият таклифларимиз  янги 
таҳрирдаги Бош қомусимизда ўз 
ифодасини топди.

Конституцияда қайд этилган 
ижтимоий адолат ва бирдамлик 
ғояларига садоқат,  адолатли жа-
миятни барпо этиш борасида  ҳо-
зирги ва келажак авлодлар ол-
дидаги юксак масъулият,  қўшни 
давлатлар билан дўстона муноса-
батларни ҳамкорлик,  ўзаро қўл-
лаб-қувватлаш,  тинчлик ва то-
тувлик асосида мустаҳкамлашга 
доир янги нормалар  партиямиз-
нинг ғоявий-сиёсий мақсадларига 
ҳамоҳанг бўлди.

Амалга оширган саъй-ҳаракат-
ларимиз натижасида  одамлар-
нинг бизга бўлган ишончи ортди. 

Буни аниқ рақамларда айтади-
ган бўлсак,  2020 йил бошида пар-
тиямиз аъзолари сони 438 537 на-
фарни ташкил этган бўлса,  бугунги 
кунга келиб,  ушбу кўрсаткич қа-
рийб уч бараварга ошиб, 1 109 458 
нафарни ташкил этмоқда. 

Энг муҳими,  янада жипслашган,  
катта кўлам касб этган сафимиз на-
фақат сон жиҳатидан, балки  сифат 
жиҳатидан ҳам салмоқдор нуфузга 
эга бўлди.

Ўтган даврда партиямизнинг 
мустаҳкам таянчи бўлмиш  бош
ланғич партия ташкилотлари фа-
олияти ривожлантирилди. 

Жумладан,  2020 йилда бош
ланғич партия ташкилотлари сони 
6 313 та бўлган бўлса,  2024 йилга 
келиб уларнинг сони   8 131 тани 
ташкил этмоқда.

Биз  сўнгги беш йилда соци-
ал-демократик қадриятларга содиқ 
бўлган  ягона партия сифатида ил-
гари сурган таклиф ва ташаббус
ларимиз натижасида  жамиятнинг 
барча қатлами, айниқса, ёшлар ва 
хотин-қизларнинг энг яхши кўрган 
партияларидан бирига айлана ол-
дик. 

Масалан,  2019 йилда партия 
аъзоларининг 176 170 нафарини 
ёшлар ташкил этган бўлса,  бугунга 
келиб уларнинг сони икки баравар-
дан зиёд,  яъни 432 875 нафарни 
ташкил этаётганлиги, шунингдек, 
партиямиз аъзоларининг ярмидан 
кўпини хотин-қизлардан иборат 
эканлиги ҳам сўзимизнинг исботи-
дир.

Қадрли делегатлар!
Рухсатларингиз билан  фаолия-

тимизнинг асосий жиҳатларига тўх-
талиб ўтсам. 

Барчангизга маълумки,  партия-
мизнинг 2020-2024 йилларга мўл-
жалланган Сайловолди дастури 

“Адолат – ҳар бир инсон учун!” 
шиори остида  муқаддима ва ол-
тита устувор йўналишдан иборат 
бўлиб, 200 та муҳим ташаббусни ўз 
ичига олган эди.

Бугунги кунга қадар мазкур дас
турда илгари сурилган ташаббус
ларнинг:

 193 таси, яъни 96,5 фоизи тў-
лиқ бажарилди;

 2 таси қисман бажарилди;
 5 таси бажарилмади.

Ижроси таъминланмаган ташаб
буслар  жорий йилги Сайловолди 
дастури лойиҳасига киритилди,  
уларнинг ижросини таъминлаш 
бўйича аниқ вазифалар белгилаб 
олинди.

Энди Сайловолди дастуримиз-
нинг ижросини йўналишлар кеси-
мида таҳлил қилсак:

Қонун ижодкорлиги йўналишида.  
2020-2024 йиллар давомида пар-
тиянинг Қонунчилик палатасидаги 
фракцияси томонидан салмоқли 
ишлар амалга оширилди. 

Хусусан, фракция аъзолари 
2020-2021 йилларда ташаббус
кор сифатида  жами 4 та қонун 
лойиҳасини ишлаб чиқишда,  2022-
2024 йилларда жами 32 та қонун 
лойиҳасини ишлаб чиқишда ҳамта-
шаббускор сифатида иштирок 
этишди. 

2019 йилги Сайловолди дасту-
римизда Таълим соҳасини ислоҳ 
қилиш борасидаги ташаббуслар 
ижроси доирасида  олий таълим 
муассасалари сонини кескин 
ошириш,  кечки ва сиртқи таълим 
тизимларини кенгайтириш,  олий 
таълим олишга кенг имконият бе-
риш,  бу борада хотин-қизларни 
қўллаб қувватлаш масалалари 
илгари сурилган эди.

Ушбу ташаббусимиз ҳаётда ўз 
натижасини берди.  Жумладан,  бу-
гунги кунга келиб мамлакатимизда 
олий таълим муассасаларининг 
сони 213 та га етди. 

Таълим тизимида кечки ва сиртқи 
бўлимлар фаолият юрита бошлади. 

Айниқса,  хотин-қизларни магис
тратурада таълим олишлари дав-
лат томонидан кафолатланди. 

Ёш олимларни қўллаб-қувват-
лаш чоралари белгиланди.

Айни вақтда  44 та олий таълим 
муассасалари молиявий мустақил-
дир. 

Ҳозирда 213 та олийгоҳда  
1 миллион 300 минг нафардан 
зиёд талаба таҳсил олаётир.  Бир 
сўз билан айтганда,  ўтган даврда 
олий таълим билан қамраб олиш 
даражаси қарийб икки бараварга 
ошди.

Шунингдек,  биз дастуримизда 
аёллар ва болаларни ҳуқуқий ҳи-
моялаш масалаларига алоҳида 
эътибор қаратгандик. Бу борада 
ҳам  бир қатор ишлар амалга оши-
рилди. 

Янги таҳрирдаги Конституция
мизда аёллар ва болаларнинг 
ҳуқуқлари,  эркинликлари ва қо-
нуний манфаатларини таъмин-
лаш  ҳамда ҳимоя қилиш,  улар-
нинг жисмоний,  ақлий ва маданий 
жиҳатдан тўлақонли ривожланиши 
учун энг яхши шарт-шароитларни 
яратиш  давлатнинг мажбурияти 
эканлиги белгилаб қўйилди.

Ҳисобот даврида турли соҳа-
лар бўйича 30 дан ортиқ  халқ-
чил ва ўта муҳим лойиҳалар ишлаб 
чиқилиб,  халқимиз фаровонлиги 
йўлида ҳаётга татбиқ этилди.

Жумладан, “Муаммо билан юз-
ма-юз”, “Бир ойда бир иш ўрни”, 
“Бор меҳримиз сенга, болажон!”, 
“Ватан келажаги ёшлар қўлида”, 
“Биз коррупцияга қаршимиз!”, 
“Бир адолатчи – юз аёлга ҳи-
моячи”, “Таълим сифати – пар-
тия эътиборида”, “Тозалик йў-
лида бирлашайлик”, “Адолат 
хавфсиз дори-дармон учун”, 
“Биз соғлом турмуш тарзи та-
рафдоримиз” ва бошқа шу каби 
кўплаб лойиҳалар жамоатчилик на-
зорати билан мувофиқлаштирилди.

Хусусан, партия лойиҳалари до-
ирасида фаолларимиз ва депу-
татлик корпусларимиз  жойларда 
амалдаги қонунлар ижросини ўрга-

ниш,  мавжуд муаммоларни барта-
раф этиш чораларини кўриш,  сай-
ловчиларнинг муаммоларини ҳал 
этиш бўйича  тегишли давлат орган-
ларига таклифлар киритиш орқали  
қонун устуворлигини таъминлаш 
билан боғлиқ ишлар амалга оши-
рилди.

Жумладан,  биргина “Муаммо би-
лан юзма-юз” лойиҳаси мисолида 
қарайдиган бўлсак,  юзма-юз му-
лоқотлар орқали 23 275 та маҳал-
ладаги 186 676 та хонадон,  10 543 
та хўжалик юритувчи субъектларда 
ўрганишлар ўтказилди.  Аҳоли то-
монидан келиб тушган 37 734 та 
мурожаат юзасидан 14 376 та 
депутатлик сўровлари юборилиб,  
кўтарилган муаммоларнинг 11 027 
таси ижобий ҳал этилди,  23 006 та 
мурожаат ҳуқуқий маслаҳат бериш 
орқали ҳал қилинди.

Таъкидлаш жоизки,  партия томо-
нидан илгари сурилган лойиҳалар  
жамиятимизнинг ҳар бир жабҳа-
сидаги камчилик ва муаммоларни 
қамраб олгани,  ўтган ҳисобот дав-
рида партия қуруқ гаплар билан 
эмас, аксинча  таъсирчан ва сама-
рали амалий фаолият юритгани на-
моён бўлмоқда.

Масалан,  бугун бутун Республи-
када  “Бор меҳримиз сенга, бо-
лажон!” шиори остидаги донорлик 
акцияси,  фуқароларни ишга жой-
лаштириш,  хотин-қизларни зўра-
вонликдан ҳимоялаш масаласи 
ҳақида гап кетса,  одамлар “Адолат” 
партиясини тушунишади. Бу бежиз 
эмас. 

Ҳаммангиз яхши биласиз,  Ўзбе-
кистон “Адолат” социал-демокра-
тик партияси Сиёсий Кенгаши Мар-
казий аппарати ташаббуси билан  
7 йилдан буён анъанавий тарзда  
1 июнь – Халқаро болаларни ҳи-
моя қилиш куни ҳамда  8 декабрь 
– Ўзбекистон Республикаси Конс
титуцияси қабул қилинган кун му-
носабати билан  “Бор меҳримиз 
сенга, болажон!” шиори остида 
беғараз донорлик акцияси ўтказиб 
келинмоқда.

Донорлик акцияси  Республика-
мизнинг барча ҳудудларида ўтка-
зилиб,  тиббий-ижтимоий кўмакка 
муҳтож болаларни қўллаб-қувват-
лаш,  фуқароларни кўнгилли ра-
вишда қон топширишга чақириш 
орқали бемор болаларнинг ҳаётини 
сақлаб қолиш,  жамиятда инсонпар-
варлик ва меҳр-оқибат ғояларини 
тарғиб қилишга қаратилгани билан 
ҳам фуқароларимизнинг эътибо-
рини тортмоқда. 

Партия ташаббуси билан  2020-
2024 йиллар давомида ўтказилган 
акцияларда  жами 29 541 нафар 
кўнгилли иштирок этиб,  уларнинг 
18 411 нафари донор сифатида қон 
топширди.

Донорлардан олинган 6 тонна 
399 литр қон  36 822 нафар бола-
жонларимиз ҳаётини сақлаб қолиш 
учун ишлатилди.

Маълумки, биз 2019 йилги 
Сайловолди дастуримизда бо-
лалар спортига эътибор қа-
ратиб,  спорт мактабларини 
сон ва сифат жиҳатдан янги-
лаш,  хотин-қизлар спортини 
кенгайтириш, маҳаллаларда 
спортни янада ривожлантириш 
таклифларини бергандик. 

Ўтган беш йилликда спортни ри-
вожлантириш бўйича мамлакат 
бўйлаб амалга оширилган ишлар  
Париж олимпиадасида ўз натижа-
сини кўрсатди. 

Бундай улкан ютуқда бизнинг 
ҳам камтарин ҳиссамиз бор, деб ўй-
лайман. 

Қолаверса,  ёшларни спортга 
жалб қилиш масаласи янги Сай-
ловолди дастуримиздан ҳам жой 
олди.

Ўтган беш йил мобайнида “Биз 
соғлом турмуш тарзи тарафдо-
римиз” шиори остида ўсмирлар ва 
хотин-қизлар ўртасида ўтказилган 
спорт мусобақалари  ва марафон-
лар сони 1375 тани ташкил этди.

Бугунги кунда партия аъзолари 
орасида  “Мард ўғлон”,  “Зулфия” 
номидаги давлат мукофоти соврин-
дорлари ҳамда турли даражадаги 
спорт мусобақаларида ғолиб бўл-
ган ёшлар 100 нафардан ошиқни 
ташкил этмоқда.

Ўзбекистон белбоғли кураш Фе-
дерацияси билан  “Адолат” соци-
ал-демократик партияси ўртасида  
ҳамкорлик меморандуми имзолан-
ган. 

Ўтган беш йилликда  Федера-
ция билан ҳамкорликда  42 та му-
собақа  ҳамда 18 та ҳар хил тур-
даги тадбирлар ўтказдик. 

Қўқон ва Наманган шаҳрида ўт-
казилган жаҳон чемпионатлари,  
Тошкент шаҳрида “Адолат” ку-
боги учун ўтказилган мусобақа-
ларни алоҳида таъкидлаб ўтиши-
миз мумкин. 

Доимий ҳамкорлик натижасида  
41 нафар жаҳон чемпиони ва 
совриндор курашчилар партия 
аъзолигига қабул қилинди. 

Партия фаолиятида мурожаат-
лар билан ишлаш,  уларда кўта-
рилган масалалар бўйича ижобий 
ечимларга эришишга устувор ва-
зифа сифатида қаралади. 

Ўтган ҳисобот даврида партия 
депутатлик гуруҳлари томонидан 
жисмоний ва юридик шахслар му-
рожаатлари юзасидан жами: 

 19 607 та депутатлик сўров-
лари тегишли ташкилотларга юбо-
рилган; 

 10 689 маротаба халқ депу-
татлари Кенгашлари сессияларида 
мансабдор шахслар эшитувлари 
ўтказилган;

 5272 маротаба депутатлик гу-
руҳлари ишчи гуруҳлари ўрганиши 
натижаси юзасидан доимий комис-
сия йиғилишларига масалалар ки-
ритилган;

 2824 та масала халқ депутат-
лари Кенгаши сессияларига кири-
тилишига эришилган.

Шу ўринда сўзимиз қуруқ бўл-
маслиги учун аниқ мисолларга му-
рожаат қилсак: 

Қорақалпоғистон Республи-
каси Жўқорғи Кенгеси депутати  
Ўрингул Аллаберганованинг  
2024 йил апрель ойидаги депутат-
лик сўрови билан  Тўрткўл тумани-
даги “Яшнобод” маҳалла фуқаро-
лар йиғинининг ички йўллари  тў-
лиқ таъмирланди;

Навоий вилояти кенгаши де-
путати Раъно Ризаеванинг  2023 
йил 19 ноябрда Навоий вилояти 
ҳокими ўринбосари номига юбор-
ган депутатлик сўрови натижа-
сида  Кармана туманидаги “Арғун” 
маҳалла фуқаролар йиғини ҳуду-
дида яшовчи аҳоли  тоза ичим-
лик суви билан таъминланишига 
эришилди;

Бахмал туман кенгаши депу-
тати  Зокир Тўрақулов депутатлик 
сўрови киритгач,  2022 йилнинг сен-
тябрь ойида “Муғол” қишлоқ ҳу-
дудида яшовчи 150 та хонадонни 
электр энергияси билан таъмин-
лаш мақсадида эскирган ёғоч 
электр устунлар замонавий бе-
тон устунларга алмаштирилди; 

Косонсой туман кенгаши де-
путати Исроилжон Жўраев-
нинг депутатлик сўрови билан  
2022 йил май ойида тумандаги 
“Намуна” маҳалла фуқаролар 
йиғини ҳудудига иккита транс-
форматор  ва 108 та бетон устун 
ўрнатилди;

Когон туман кенгаши депутати 
Васила Қодированинг депутат-
лик сўрови билан 2023 йил феврал 
ойида “Сараён” маҳалла фуқа-
ролар йиғини  “Ўрмонзор” қиш
лоғи ҳудудида ички йўлни зовур 
билан кесишган қисмида  замо-
навий бетон кўприк қурилиши 
ишлари амалга оширилди; 

Қашқадарё вилояти кенгаши 
депутати,  Ўзбекистон Қаҳрамони  
Муҳаббат опа Шаропованинг 2023 
йил февраль ойидаги  Қашқадарё 
вилояти ҳокимига юборган депу-
татлик сўрови натижасида  Қарши 
шаҳридаги Шайхали шаҳарча-
сида “Тез тиббий ёрдам” биноси 
қуриб битказилди  ва замонавий 
тиббиёт автомобили билан таъ-
минланди.

Депутатларимизнинг самарали фа-
олияти ҳақидаги бундай мисолларни 
кўплаб келтириш мумкин, албатта. 

Бироқ вақтимиз қисқалигини ино-
батга олиб, юқоридагилар билан 
чекланамиз.

Ҳурматли Қурултой иштирок-
чилари! 

Маълумки,  партия ўз олдига 
қўйган вазифалардан бири  аҳо-
лининг ҳуқуқий саводхонлигини 
ошириш орқали  жамиятда ҳуқуқий 
маданиятни қарор топтиришдан 
иборат эди. 

Мазкур йўналишда  партия-
нинг “Сиёсий-ҳуқуқий билим-
ларни мустаҳкамлаш – демокра-
тик жамият пойдевори” лойиҳаси 
ишлаб чиқилиб,  партия фаоллари 
сафидан кўнгилли тарғиботчи-
лар шакллантирилиб,  ҳудудларда 
бошланғич партия ташкилотлари 
аъзолари,  депутатлар,  партия фа-
оллари иштирокида сиёсий-ҳуқуқий 
ўқувлар ўтказиб келинмоқда.

Мазкур лойиҳа доирасида ҳу-
дудлар бўйича жами 26 800 га яқин 
сиёсий-ҳуқуқий ўқув курслари таш-
кил қилинди  ва уларда 1 500 000 
нафардан ошиқ тингловчиларни 
ўқитишга муваффақ бўлдик.

Ҳуқуқий тарғибот ҳақида сўз бо-
рар экан,  мен бу йўналишда пар-
тиямиз амалга оширган яна бир та-
шаббусга алоҳида эътибор қарати-
шингизни истардим. 

Кўпчилингизга яхши маълумки, 
жорий йилда янги таҳрирдаги Ўзбе-
кистон Республикаси Конституция-
сининг қабул қилинганига бир йил 
тўлди. 

Мазкур сана муносабати билан 
“Адолат” социал-демократик 
партияси  Бош қомусимизнинг 
аудио китобини яратди  ва кенг 
оммага тақдим этди. 

Бош қомусимизнинг аудио ки-
тоби тақдимоти  фаолларимиз то-
монидан Давлат бошқаруви акаде-
мияси,  Ўзбекистон давлат жаҳон 
тиллари университети,  Тошкент 
давлат юридик университети,  Ўз-
бекистон Темир йўллари акциядор-
лик жамияти,  Алишер Навоий но-
мидаги Ўзбекистон Миллий кутуб-
хонаси ва имконияти чекланганлар 
жамиятлари каби ўнлаб муассаса-
ларда ўтказилди. 

Бугун ёшларимиз кундалик ҳа-
ётда китобдан кўра гаджетлардан 
кўпроқ фойдаланаётгани бор гап. 

Шундай экан, биз фарзандла-
римизни зарарли ахборотлардан 
асраш учун  ушбу муаммога инте-
рактив ёндошишимиз,  ижтимоий 
тармоқларда ёшлар тарбияси ва 
келажаги учун керак бўлган кон-
тентларни яратишга эътибор қара-
тишимиз керак ва шарт. 

Бу борада янги таҳрирдаги Бош 
қомусимизнинг аудио китоби айни 
муддао бўлади.

Қадрли Қурултой иштирокчи-
лари! 

Бугун эътиборларингизни яна бир 
оғриқли масалага қаратмоқчиман. 

Рухсатларингиз билан жорий 
йилнинг ўтган даври мобайнида 
юртимиздаги автомобиль йўлла-
рида содир бўлган автоҳалокатлар  
ва уларда жабрланган фарзандла-
римиз тўғрисидаги маълумотларга 
тўхталиб ўтсам. 

“2024 йилнинг январь-май ой-
ларида вояга етмаганлар билан 
боғлиқ 359 та йўл-транспорт ҳоди-
саси содир этилган. 

Уларда 65 нафар бола нобуд 
бўлган,  294 нафар бола турли да-
ражада тан жароҳатлари олган”...

Бу каби салбий ҳолатларнинг 
кескин ошаётгани йўлларда ҳа-
ракатланиш бўйича қабул қилин-
ган қонунлар ва норматив-ҳуқуқий 
ҳужжатларни қайта кўриб чиқиш,  
маъмурий ва жиноий жавобгарлик 
чораларини кескин кучайтириш за-
рур эканлигини кўрсатмоқда. 

Уларни тартибга чақириш учун 
фақатгина жарима миқдорини оши-
риш билан кифояланиш кутилган 
натижани бермаяпти. 

Ҳисобот даврида бу каби маъму-
рий ҳуқуқбузарликлар ва автоҳало-
катларда  қурбонлар сонини камай-
тириш мақсадида  тезликни оши-
риб,  спиртли ичимлик истеъмол 
қилиб  инсон ўлимига сабаб бўлган 
ҳайдовчиларга жиноий жазо чора-
ларини кучайтириш  ва уларни умр-
бод ҳайдовчилик ҳуқуқидан маҳрум 
қилиш,  асосий эътиборни тарбияга 
қаратиш зарур, деган баёнот билан 
чиқдик.

Партиямизнинг баёноти  бир 
кунда беш миллион мартадан ортиқ 
ўқилди  ва 10 дан ортиқ тилга тар-
жима қилинди. 

Шундан ҳам кўриниб турибдики, 
фуқароларимиз қонунсизликка 
тоқат қила олишмайди. 

Шундан келиб чиққан ҳолда  кел-
гусида биз шу ва шу каби муаммоли 
масалаларни ҳал этиш бўйича 
амалдаги қонунчиликни ўзгартириш 
юзасидан ўз таклифларимизни ил-
гари сурамиз. 

Ҳурматли Қурултой делегат-
лари, қадрли партиядошлар!

Албатта, битта маърузада ўтган 
беш йил мобайнида бажарилган барча 
ишларни қамраб олиб бўлмайди. 

Ўйлайманки, мунозараларда сўзга 
чиқадиган делегатлар ўз нуқтаи на-
зарини билдириш орқали ҳисоботни 
тўлдириб,  янги вазифалар ва 
уларнинг ечими бўйича ўз қа-
рашларини баён этишади.

Сўзимнинг охирида шуни 
алоҳида таъкидлаб ўтишни истар-
димки,  эришган ютуқларимиз,  на-
тижаларимиз ўзимизники. 

Фаолиятимиз, албатта, камчилик
лардан ҳам холи эмас.

 Бир нарсани тўла ишонч билан 
айта оламанки,  фаолиятимиздаги 
ижобий ўзгаришлар ва иш самара-
дорлигига  партия Сиёсий Кенгаши 
ва фаолларимизнинг уюшқоқлиги  
ҳамда  ишга масъулият билан ён-
дашиши эвазига эришилди. 

Партия раҳбари сифатида барча 
фаол партиядошларимизга миннат-
дорлик билдираман.

Яна шуни комил ишонч билан 
айта оламанки,  сизлардек фи-
дойи ва жонкуяр сафдошларимиз 
бор экан,  Ўзбекистон “Адолат” со-
циал-демократик партияси жорий 
йилги сайловларда муваффақи-
ятли иштирок этади,  сайловчи-
ларнинг юксак ишончига сазовор 
бўлган ҳолда парламентда энг кўп 
ўринлардан бирини эгаллайди!

“Адолат” СДП Си±сий Кенгаши раиси Робахон Махмудова маърузаси

Биз,  албатта,  сиздек салоҳиятли ва келажагига бефарқ 
бўлмаган фидоий сафдошлар кучига таяниб,  сайловларда 
янги ғояларимиз,  янги ташаббусларимиз билан сай-
ловчиларнинг кўнглига кириб борамиз! 

“Адолатнинг овози” ҳар бир ҳудуд,  ҳар маҳалла,  ҳар 
хонадонда  ва ҳар бир қалбда ўз ифодасини топади! 

Биз ўз ишончимиз,  бирдамлигимиз ва эзгу мақсадлари-
мизга  олийжаноб халқимизни ишонтира оламиз! 

Демак, ғалаба биз тарафда! 
Зеро, “Адолат” бор жойда – ғалаба бор!
Эътиборларингиз учун раҳмат!

Биргина “Муаммо 
билан юзма-юз” 
лойиҳаси мисолида 
қарайдиган бўлсак,  
юзма-юз мулоқот-

лар орқали 23 275 та маҳал-
ладаги 186 676 та хонадон,  
10 543 та хўжалик юритувчи 
субъектларда ўрганишлар 
ўтказилди.  Аҳоли томонидан 
келиб тушган 37 734 та 
мурожаат юзасидан 14 376 та 
депутатлик сўровлари юбо-
рилиб,  кўтарилган муаммо-
ларнинг 11 027 таси ижобий 
ҳал этилди,  23 006 та 
мурожаат ҳуқуқий маслаҳат 
бериш орқали ҳал қилинди.

Шухрат ЯКУБОВ, 
Олий таълим, фан ва инновациялар вазирлиги 
бошқарма бошлиғи: 

– Ўтган беш йил – 
вақтнинг дастлабки 
чизиғида кичик из қол-
дирадиган бир давр. 
Бироқ партиямиз 
тарихида янги ўзга-
ришларнинг бошла-
ниши бўлди. Боиси, 
2019-2024 йилларда 
партия амалга ошир-
ган ишларни, қўлга 
киритган ютуқларни 
ва келажакдаги мақ-
садларни таҳлил қи-
либ кўрсак, “Адолат” 
СДП мамлакати-
миз сиёсий манзара-
сида кўп жиҳатдан 
ўзгаришлар амалга 
оширди, дейишга 
етарли асосларимиз 
бор. Масалан, 2020-
2024 йилларга мўл-

жалланган Сайловолди дастуримизда 200 та муҳим ташаб-
бусни илгари сурган эдик. Бугунги кунга қадар ушбу ташаб-
бусларимиздан 193 таси, яъни 96,5 фоизи тўлиқ бажарилди, 
3,5 фоизи эса қисман бажарилди. 

Сиёсий ислоҳотлар борасида биз адолатли ва самарали 
бошқарув тизимини жорий қилишга интилдик. Давлат бош
қаруви, қонун чиқариш ва ижро этувчи ҳокимият ўртасидаги 
мувозанатни таъминлаш, шунингдек, фуқаролар ҳуқуқла-
рини ҳимоя қилиш бўйича бир қатор қонунлар ва меъёрий 
ҳужжатлар ишлаб чиқилди. Бу ишлар нафақат демократик 

тузилмаларнинг мустаҳкамланишига, балки халқимизнинг 
ишончини қозонишга ҳам хизмат қилмоқда. 

Жумладан, партиямиз томонидан 2022-2026 йилларга 
мўлжалланган Тараққиёт стратегияси ҳамда “Ўзбекистон 
– 2030” стратегияси ва ушбу стратегиялар доирасида қа-
бул қилинган 2020, 2021, 2022, 2023, 2024 йилги Давлат дас
турларига 1000 га яқин таклифлар берилган бўлиб, улар-
нинг 20 дан ортиғи давлат дастурларида акс этган.

Пойтахтга прописка қилиш (доимий рўйхатга қўйиш) 
бўйича тўпланиб қолган муаммолар бартараф этилишига 
эришилди. Пойтахтдан уй сотиб олиш бўйича кўпчиликни 
ўйлантириб келган чекловлар бекор қилинди. Қолаверса, биз 
аёлларни ва болаларни ҳуқуқий ҳимоялаш масаласига ҳам 
алоҳида эътибор қаратгандик. Бу борада ҳам янги таҳрир-
даги Конституциямизда аёллар ва болаларнинг ҳуқуқлари, 
эркинликлари ва қонуний манфаатларини таъминлаш 
ҳамда ҳимоя қилиш, уларнинг жисмоний, ақлий ва маданий 
жиҳатдан тўлақонли ривожланиши учун шарт-шароит яра-
тиш давлатнинг мажбурияти эканлиги белгилаб қўйилди.

Биз сўнгги беш йилда социал-демократик қадриятларга 
содиқ бўлган партия сифатида илгари сурган таклиф ва 
ташаббусларимиз натижасида ёшлар ва хотин-қизлар са-
фимизда ишончли сиёсий кучга айланди. Масалан, энди-
ликда партиямиз аъзоларининг 39 фоизини ёшлар ташкил 
этаётганлиги, шунингдек, ярми хотин-қизлардан иборат 
эканлиги сўзимизнинг исботидир.

Айрим ижроси тўлиқ таъминланмаган ташаббуслари-
мизни партиямиз фаоллари, экспертларимиз ҳамда соҳа 
мутахассислари билан атрофлича таҳлил этиб, янги Сай-
ловолди дастурига киритдик, уларнинг ижросини таъмин-
лаш бўйича аниқ вазифалар белгилаб олинди. 

Юқоридаги фикрларимиз, беш йил ичида амалга оши-
рилган ислоҳотлар “Адолат” СДПнинг ўз дастурий мақ-
садларига эришишда катта ютуқларни қўлга қиритганли-
гини кўрсатади. Бизнинг асосий мақсадимиз – адолатли ва 
барқарор жамият қуриш, фуқароларимизнинг ҳуқуқ ва эркин-
ликларини таъминлашдир. 

Елена КОМПОЛШИК,
Олий Мажлис Қонунчилик палатаси Меҳнат ва 
ижтимоий масалалар қўмитасининг аъзоси: 

– Сиёсий Кен-
гаш раиси Робахон 
Махмудованинг 
партиямизнинг 
2020-2024 йиллар-
даги фаолияти 
юзасидан чуқур 
таҳлилларга асос
ланган маърузасида 
“Адолат” СДПнинг 
Олий Мажлис Қо-
нунчилик палатаси-
даги фракцияси фа-
олиятига ҳам холис 
баҳо берилди.  

Таъкидлаб 
ўтишни истар-
димки, фракция 
томонидан долзарб масалалар юзасидан мансаб-
дор шахсларнинг ахборотини Қонунчилик палатаси 
мажлисларида эшитиш, шунингдек, улар фаолияти 
устидан таъсирчан парламент ҳамда депутатлик 
назоратини амалга ошириш борасида муайян ишлар 
амалга оширилиб келинди ва фракция мажлисларида 
доимий тарзда эшитиб борилди.

Фракция таклифига кўра, сайловчиларни ўйлан-
тириб келаётган муаммоларни ҳал этиш, депутат-
ларнинг аҳоли билан ўтказаётган мулоқот ва уч-
рашувлари давомида кўтарилган масалалар бўйича 
тушунтириш бериш ёки нуқтаи назарини баён этиш 
талаби билан давлат ва хўжалик бошқаруви орган-
ларининг мансабдор шахсларига жами 116 та депу-

татлик сўрови юборилиб, уларда кўрсатилган ма-
салаларнинг ижобий ҳал этилишига эришилди.

Шунингдек, фракция ташаббуси билан 5 та пар-
ламент сўрови юборилиб, 5 маротаба Олий Мажлис 
Қонунчилик палатаси “Ҳукумат соати”да тегишли 
вазирликлар ахборотлари эшитилди ҳамда фрак-
ция ташаббуси билан 1 маротаба “Парламент эши-
туви” ташкил этилди.

Айни дамда олдимиздаги вазифалар масъулия-
тини ҳис этиб, Сайловолди дастурда акс этган 
баъзи жиҳатларни эътироф этиш жоиз, деб ўйлай-
ман.

Масалан, ҳудудларда депутатлар ваколатини 
кучайтириш ва уларнинг ҳокимлар билан ҳуқуқий 
муносабатларда ўзаро тийиб туриш механизмини 
такомиллаштириш мақсадида маҳаллий кенгаш 
депутатларига тегишли ҳокимларга нисбатан 
ишончсизлик вотуми билдириш ҳуқуқини бериш 
таклиф қилинмоқда.

Бу, ўз навбатида, Олий Мажлис ва халқ депу-
татлари маҳаллий Кенгашларининг ваколатла-
рини янада кенгайтириш имкониятини берибгина 
қолмасдан, эркин ва адолатли фуқаролик жами-
яти қуриш, халқ ҳокимияти тамойилини изчил 
амалга ошириш, парламентаризмни ривожланти-
риш ва парламент демократиясининг замонавий 
институтларини қўллаб-қувватлашни таъмин-
лайди.

Натижада депутатнинг аҳоли мурожаатлари 
билан ишлаш ва уларни ҳал этиш жараёни тез-
лашади, сайловчиларнинг унга бўлган ишончи ор-
тади. Халқ демократиясининг ушбу муҳим йўна-
лишида билдирилган таклифларни қўллаб-қувват-
лаб, бу борада фракциямиз ҳам қонунчилик базасини 
такомиллаштириш юзасидан таклифлар беришига 
ишонаман.

Шу билан бирга, талабаларнинг турар жой-
лар билан боғлиқ муаммоларини бартараф этиш, 
олий таълим муассасаларида ўқув сифатини оши-
риш мақсадида ўқув адабиётлари сифатини ях-

шилаш, замонавий хорижий адабиётларни харид қи-
лиш ва таржима қилиш ишларини тизимли йўлга қўйиш 
ҳамда илм-фан соҳаси вакилларининг манфаатларини 
таъминлаш, олимларнинг машаққатли меҳнатини қадр-
лаш бўйича таклифлар илгари сурилди.

Қурултой делегатлари муҳокамадан сўнг “Адо-
лат” социал-демократик партиясининг “Тенг имко-
ниятлар ва адолатли жамият сари!” деб номлан-
ган янги Сайловолди дастурини тасдиқлади. 

Қурултой кун тартибидан ўрин олган яна бир муҳим 
масала – жорий сайловларда депутатликка партия-
дан кўрсатиладиган номзодларни тасдиқлаш эди. 

“Адолат” социал-демократик партияси бўлажак 
сайловларда номзодларни кўрсатишда бир қатор 
муҳим жиҳатларга алоҳида эътибор қаратди. Боиси, 
партиянинг мақсади парламентда, маҳаллий кен-
гашларда халқ манфаатларини тўлақонли ҳимоя қила 
оладиган, жонкуяр, олдига қўйилган вазифани ортиғи 
билан адо этишга бел боғлайдиган, фидойи, халқпар-

вар, эл орасида обрўга эга бўлган, билдирилган ишончга, 
вазифасига масъулиятли ва адолатпарвар шахсларни 
кўришдир.

Қурултой якунида Ўзбекистон Республикаси Олий 
Мажлиси Қонунчилик палатаси депутатлигига мажо-
ритар, яъни бир мандатли округлар бўйича 75 нафар, 
партиявий рўйхат бўйича 100 нафар номзод кўрса-
тилди ва тасдиқланди.

Номзодларнинг 45 фоизи аёллардан иборат бў-
либ, барча 175 нафар номзод олий маълумотга эга, 
уларнинг 25 фоизини педагоглар, 20 фоизини ҳуқуқ-
шунослар, 18 фоизини тиббиёт, 37 фоизини бошқа 
соҳа вакиллари ташкил этади. Шунингдек, номзодлар-
нинг 18 нафарида фан номзоди (PhD) ва 23 нафа-
рида фан доктори (DSc) илмий даражаси мавжуд.

Қурултой иштирокчилари таъкидлаганидек, пар-
тия фаоллари, депутатликка номзодлар ва барча 
аъзоларининг бирлашган кучи билан мамлакати-
мизнинг барча соҳаларида ижобий ўзгаришларни 
амалга оширишга тайёр эканлиги ва сайловларда 
ғалаба қозониш учун катта имкониятлар борлиги 
қайд этилди.

“Адолат” СДП Матбуот хизмати

Азиз меҳмонлар! Муҳтарам 
устозлар!

Бугун сизнинг муҳокамангизга 
қўйилаётган партиянинг 2025-2029 
йилларга мўлжалланган Сай-
ловолди дастури лойиҳасини 
ишлаш жараёни жорий йилнинг 
январь ойиданоқ бошланган эди. 

Мамлакатимизда   ва хорижий 
давлатларда фаолият олиб бора-
ётган олимлар,   вазирлик ва идо-
ралар вакиллари, олий таълим 
муассасалари ректорлари, про-
фессор-ўқитувчилар,  ёш тадқиқот-
чилар ва бошқа жамоатчилик ва-
килларидан иборат таркибда 
шакллантирилган   экспертлар гу-
руҳи ишни электорат фикрини ўр-
ганишдан бошлади.

“Халқчил ва адолатпарвар 
дастур учун” шиори остида қизғин 
давом этган жараёнларда халқи-
миз орасидан минглаб ғоялар, 
таклифлар, фикр ва мулоҳазалар 
йиғиб олиниб, соҳа мутахассис-
лари, экспертлар ва олимлар то-
монидан таҳлил қилинди. Айниқса,   
ҳар бир ҳудуд вакилларининг ис-
так ва таклифларига   алоҳида эъ-
тибор қаратилди. 

Ҳар бир таклиф соҳа мутахас-
сислари муҳокамасига қўйилди. 

Шу билан биргаликда, Сайлов
олди дастурида фойдаланиш мақ-
садида бир неча хорижий давлат-
лар, жумладан, Мустақил дав-
латлар ҳамдўстлиги давлатлари, 
Европа,   АҚШ, Осиё, Скандина-
вия, Сингапур ва бошқа мамла-
катлар тажрибаси, социал-демо-
кратик партиялар сайловолди дас
турлари таҳлил қилиниб, кўплаб 
илғор таклифлар устида муноза-
ралар олиб борилди.

Илғор миллий ва хорижий таж
рибаларга таянган ҳолда дастур-
ларимиз лойиҳасида замонавий 
социал-демократиянинг энг халқ-
чил ғоялари, қадриятлари ва мақ-
садлари миллий қадриятлари-
мизга мос ҳолда сингдирилди. 

Уларда, социал-демократия-
нинг адолатлилик,   эркинлик,   
тенглик ва бирдамлик ғоялари 
устуворлик касб этган.

Сизларга маълумки, Ўзбекис
тон “Адолат” социал-демократик 
партиясининг асосий мақсади   жа-
миятда қонун устуворлигини 
таъминлаш,   инсон ҳуқуқлари 
устуворлигига эришиш, ҳар бир 
инсон ҳаётида адолатни қарор 
топтириш орқали ижтимоий 
муҳофазаланган   ҳуқуқий дав-
лат барпо этишга қаратилган.

Шу нуқтаи назардан, 2025-2029 
йилларга мўлжалланган  “Тенг 
имкониятлар ва адолатли жа-
мият сари!” деб номланган Сай-
ловолди дастуримиз лойиҳасида 
инсон ва унинг ҳуқуқ ва эркинлик
лари улуғворлик касб этишига 
алоҳида ўрин ажратилган.

Инсон ҳуқуқларини олий қад
рият даражасида эътироф этиш ва 
бу борада мустаҳкам ҳимоя қўрғо-
нини яратиш, ҳар бир инсоннинг 
ижтимоий келиб чиқиши, миллати,   
танасининг ранги, диний мансуб
лиги, жинси, ёши ва бошқа бел-
гиларидан қатъи назар қонун ол-
дида тенглигига эришиш, адолат – 
ҳар бир инсон учун тамойилига 
амал қилиш   дастуримизнинг асо-
сий йўналишларида ўз ифодасини 
топган. 

Шунингдек,   мамлакатимиз сиё
сий майдонида халқчил ғоялари 
билан   ўз нуфузига эга бўлган 
“Адолат” социал-демократик пар-
тиясининг мазкур Сайловолди 
дастури лойиҳасида ҳуқуқий дав-
лат барпо этишнинг муҳим жиҳат-
ларига – пировард мақсад сифа-
тида эътибор қаратилган.

Жумладан,   адолатли фуқаро-
лик жамияти барпо этиш ва демо-
кратик институтларни ривожлан-
тириш; иқтисодиётнинг барқарор 
ривожини, халқ саломатлигини 
таъминлаш;   кучли ижтимоий сиё
сат юритиш;   оилани мустаҳкам-
лаш, хотин-қизларни қўллаб-қув-
ватлаш, ёшларнинг имкониятла-
рини кенгайтириш ва болаларнинг 

ЎЗБЕКИСТОН “АДОЛАТ” СОЦИАЛ-ДЕМОКРАТИК ЎЗБЕКИСТОН “АДОЛАТ” СОЦИАЛ-ДЕМОКРАТИК 
ПАРТИЯСИНИНГ САЙЛОВОЛДИ ДАСТУРИ ПАРТИЯСИНИНГ САЙЛОВОЛДИ ДАСТУРИ 

ЛОЙИХАСИ ТЎГРИСИДА ЛОЙИХАСИ ТЎГРИСИДА ,,
“Адолат” СДП Си±сий Кенгаши раиси Робахон Махмудова маърузаси

ҳимоясини кучайтириш; она таби-
атни авайлаб асраш; коррупцияга 
қарши аёвсиз кураш олиб бориш, 
ватанпарварлик ва тинчликсевар 
сиёсат юритиш каби устувор вази-
фаларимиз белгилаб берилган. 

Ўзбекистон “Адолат” социал-де-
мократик партияси – халқ ҳоки-
мияти тамойилини изчил амалга 
ошириш, парламентаризмни ри-
вожлантириш ва парламент демо-
кратиясининг замонавий институт-
ларини қўллаб-қувватлаш – мам-
лакатни демократик янгилашнинг 
муҳим шарти, деб ҳисоблайди. 

Бизнинг бош мақсадимиз Конс
титуция ва қонунлар устувор-
лиги таъминланган ҳамда инсон 
ҳуқуқлари ва эркинликлари ҳимоя-
ланган ҳуқуқий давлат қуриш экан, 
демак, биз бунинг учун, энг ав-
вало, жамиятда Конституция ва 
қонун устуворлигини таъминла-
шимиз шарт.

Сайловолди дастури лойиҳаси-
нинг бу йўналишида:

 фуқароларга енгиллик 
яратиш ҳамда судлар фаоли-
ятида сифат ва самарадор-
ликни ошириш мақсадида ҳар 
бир туман ва шаҳарда фуқа-
ролик ишлари бўйича суд-
ларни ташкил этиш;

 фуқароларнинг суд ҳо-
кимиятига ишончини оши-
ришда судьяларнинг мустақил 
бўлиши муҳим мезон бўлиб, 
судьялар ҳуқуқларини юқори 
даражада кафолатлаш ва иш 
юкламаларини мақбуллашти-
риш мақсадида “Судьялар 
мақоми тўғрисида” қонун қа-
бул қилиш;

 давлат органлари ёки 
мансабдор шахсларнинг қо-
нунга хилоф қарорлари,   ҳа-
ракатлари ёки ҳаракатсизлиги 
туфайли етказилган зарарнинг 
ўрни давлат томонидан қоп
ланишини назарда тутувчи  
“Давлат компенсацияси 
тўғрисида” қонун қабул қи-
лиш;

 жабрланувчига жиноят 
туфайли етказилган моддий 
зарар айбдордан ундирилгу-
нига қадар махсус жамғар-
малар ҳисобидан қоплаб бе-
риш амалиётини жорий этиш, 
бу борада жиноятдан жабр-
ланганларга кўмаклашиш 
жамғармасини ташкил этиш;

 амалдаги қонун ҳужжат-
ларига тартибга солинмаган 
пиёдалар ўтиш жойларида   
пиёдалар ҳуқуқларининг усту-
ворлигини сўзсиз таъмин-
лашга қаратилган нормалар 
киритиш каби ўнлаб долзарб 
таклифлар илгари сурилмоқда.

Биз мамлакат иқтисодиётини 
барқарор ривожлантиришни  энг 
муҳим вазифалардан бири, деб 
биламиз. Бу борадаги устувор 
вазифамиз –  давлатнинг иқти-
содий фаолияти натижасида 
юзага келган даромадни адо-
латли тақсимлашни таъминлай-
диган ҳуқуқий механизмларни 
ишлаб чиқишдир.

Биз яширин иқтисодиётга барҳам 
бериш мақсадида соҳада назорат 
функцияларини амалга оширувчи 
давлат инспекцияларининг фао-
лиятини янада такомиллаштириш   
ҳамда жамоатчиликнинг рақамли 
иқтисодиёт борасидаги билим ва 
кўникмаларини шакллантириш 
чораларини кўрамиз. 

Шунингдек,  Сайловолди дасту-
римиз лойиҳасида:

 коррупция билан боғ-
лиқ жиноятлар, айниқса, та-
лон-тарож ҳолатлари учун 
жазони кучайтирувчи, етка-
зилган зарарларни ўн баро-
бар миқдорда ундиришни на-
зарда тутувчи нормаларни 
қонунчиликка киритиш;

 давлат даромадига ун-
дириладиган барча тўловлар 
(жарималар,   давлат божлари,   
йиғимлар ва бошқа мажбурий 
ундирувлар) вазирлик ва идо-
ралар ғазнасига эмас,   тўла-
лигича давлат бюджетига ту-
шишини таъминлаш;

 тадбиркорлар ва фуқа-
роларнинг мулк ҳуқуқини ка-
фолатлаш мақсадида    “Мулк 
ҳуқуқи презумпцияси”ни жо-
рий қилиш, мулк эгаси унинг 
мулкдор эмаслиги исботлан-
магунча   ушбу мулкнинг мулк
дори ҳисобланиши ва мулкка 
эгалик қилувчи давлат орга-
нининг ҳужжатига ишониб 
ҳаракат қилган инсофли эгал-
ловчидан мулкни қайтариб 
олиш таъқиқланишини   қо-
нунчиликда белгилаш каби 
таклифлар ҳам   ўрин олган.

Аҳолини ижтимоий жиҳат-
дан қўллаб-қувватлашнинг энг 
муҳим йўналиши бу   фуқаро-
ларнинг уй-жойли бўлишга оид 
конституциявий ҳуқуқларини 
рўёбга чиқаришдир.

Биз субсидияларни ҳақиқатда 
муҳтож бўлган фуқароларга ўз-
лари танлаган ҳудуддан уй-жой қу-
риш ва сотиб олиш учун имтиёзлар 
ажратиш тизимини такомиллашти-
риш, бунда субсидия асосида 
уй сотган тадбиркорларни қўл-
лаб-қувватлаш тарафдоримиз.

Биз, шунингдек,   ижтимоий 
объектларни сақлаб қолиш та-
рафдоримиз. 

Айниқса, истироҳат боғлари,   
болалар оромгоҳлари,   сайил-
гоҳлар, таълим ва тиббиётга 
оид давлат объектлари ҳамда 
уларнинг ҳудудларини сотиш,   
хусусийлаштириш ёки бегона-
лаштиришни тақиқлаш, бундай 
ҳаракатлар учун жавобгарлик 
белгилашни таклиф қиламиз.

Партиянинг қатъий позицияси – 
жамиятда ижтимоий адолат тамой-
илини қарор топтиришдан иборат. 

Биз ҳар бир инсон учун фаро-
вон турмуш,   хусусан,   сифатли 
таълим,   муносиб меҳнат ша-
роити ва адолатли иш ҳақи, пен-
сия ва нафақалар, ижтимоий ёрдам 
ва хизматлар тизими яратилган, уй-
жойга эга бўлиш шароити мавжуд, 
ижтимоий тафовутлар юмшатилган,   

мувозанатлашган, қонун устувор 
бўлган, ўз фуқаролари учун ижти-
моий адолатни таъминлаган мам-
лакат – адолатли ижтимоий давлат 
сиёсати тарафдоримиз. 

Биз   соғлиқни сақлаш масаласига   
биринчи навбатдаги ижтимоий 
вазифа сифатида қараймиз ва 
ҳар бир инсоннинг малакали тиббий 
хизматдан фойдаланишдек   консти-
туциявий ҳуқуқини рўёбга чиқариш 
учун курашамиз.

Бизнинг тиббиёт соҳасидаги би-
ринчи галдаги вазифамиз   тиб-
биёт ходимларининг ижтимоий 
ҳимоясини кучайтириш ва улар-
нинг ҳуқуқларини кафолатлаш 
ҳисобланади.

Аҳолининг барча қатламлари 
орасида,   айниқса, ёшларда ил-
дизлари минг йилларга бориб 
тақаладиган халқимизнинг бе-
баҳо ва боқий миллий қадрият-
ларига нисбатан ҳурмат-эҳтиром, 
шунингдек, уларга дахлдорлик ҳис-
сини кучайтириш тарафдоримиз.

Ёшларимиз қалбида буюк 
аждодларимизга бўлган меҳр-
муҳаббатни ошириш мақсадида Ўзбе-
кистондаги барча мактабларга буюк 
алломалар ва давлат арбоблари,  
Ўзбекистондаги тарихий шахслар 
ва жадидларнинг номларини бе-
ришни таклиф этамиз. 

Зеро, ёшларимиз ота-боболари 
нималарга қодир бўлганликла-
рини билиб, уларнинг содиқ из-
дошлари сифатида дунёни илму 
зиё билан тебратсин.

Шунингдек, хотин-қизларнинг 
ижтимоий-сиёсий фаоллигини 
ошириш, уларнинг турли соҳа ва 
тармоқларда ўз қобилият ва им-
кониятларини рўёбга чиқариши 
учун шароитларни янада кенгай-
тириш, ҳуқуқ ва қонуний манфа-
атларига сўзсиз риоя қилинишини 
таъминлаш ҳамда оналик ва бола-
ликни ҳар томонлама қўллаб-қув-
ватлашга қаратилган сиёсатни 
олиб борамиз.

Фуқароларни иш билан таъ-
минлаш, ходимларнинг меҳнат 
ҳуқуқлари муҳофазасини кучай-
тириш, ҳаёт тарзини яхшилаш, 
хавфсизлигини таъминлаш, им-
конияти чекланган шахслар-
нинг ҳуқуқ ва манфаатларини 
тўлақонли рўёбга чиқариш ва 
уларнинг ижтимоий ҳимоясини ку-
чайтириш бизнинг энг долзарб вази-
фаларимиздан бири бўлиб қолади. 

Шунингдек, Сайловолди дасту-
римиз лойиҳасида:

 ногирон фарзандли 
оилага давлат томонидан 
барча зарур тиббий ва реаби-
литация хизматларини тақ-
дим этиш; 

 биринчи гуруҳ ноги-
ронлиги бўлган фуқароларни 
ижтимоий ҳимоя қилишни 
кучайтириш;

 хусусий тиббиёт, таъ-
лим ва овқатланиш корхо-
наларида санитария-эпиде-
миология назорати амалга 
оширилишини кучайтириш 
орқали аҳолини заҳарланиш 
ва юқумли касалликлардан 
ҳимоя қилиш;

 мактабларда болаларга 
бепул стоматология хизмати 
кўрсатилишини таъминлаш 
ва ўқувчиларни йилига икки 
марта стоматологик кўрикдан 
ўтказиш;

 зўравонликнинг турли 
кўринишларига учраган аёл-
ларга ҳуқуқий кўмак кўрса-
тиш бўйича   махсус элек-
трон платформа яратиш;

 пиёдалар йўлларида ноги-
ронлар учун тенг шароитлар яра-
тиш, ногиронлар учун свето-
форларда махсус товуш чиқа-
рувчи қурилмалар ўрнатиш; 

 йўл инфратузилмасини 
ривожлантириш, шаҳарлар 
марказларида тирбандликлар 
ва бошқа кўнгилсиз оқибат-
лар келиб чиқишининг олдини 
олиш мақсадида пиёдалар 
учун ўтказгичлар қуришни 
қўллаб-қувватлаш каби маса-
лалар ўрин олган.

Биз сунъий интеллект асосида  
“ақлли мактаб” дастурини таъ-
лим тизимига жорий этишни усту-
вор вазифаларимиздан бири, деб 
биламиз. Умумтаълим мактабла-
рида ўқувчиларнинг интеллектуал 
салоҳиятини ошириш мақсадида 
“Робототехника” фанини жорий 
этиш чораларини кўрамиз. 

Бир сўз билан айтганда: 

 Ўзбекистон Республи-
каси Конституциясининг асо-
сий тамойилларига содиқ қол-
ган ҳолда суверен, демокра-

Ҳурматли Қурултой иштирокчилари!
Хулоса қилиб айтадиган бўлсак, “Адолат” социал-де-

мократик партияси буюк мақсадларга фақат адолат-
лилик, эркинлик, тенглик ва бирдамлик билан эришиш 
мумкин деб ҳисоблаб, сайловларга “Тенг имкониятлар 
ва адолатли жамият сари!” бош шиори билан кириб 
келмоқда. 

Ва, албатта, узоқ ва яқин келажагимиз учун, мамла-
катимиз тараққиёти ва жамиятимиз ривожи учун партия
нинг ғоя ва мақсадлари сингдирилган   ушбу дастурий 
вазифаларимиз лойиҳаси бугун Қурултой делегатлари 
томонидан маъқулланса,   Сайловолди дастуримиз  ҳар 
бир инсон учун адолат мезони бўлиб хизмат қилади.

Бўлажак сайловларда азал-азалдан ўз турмуш тар-
зини адолат ва ҳақиқат асосига қурган доно халқимиз 
бизни қўллаб-қувватлашига ишонамиз!

Биз,  ижтимоий 
объектларни 
сақлаб қолиш 
тарафдоримиз. 
Айниқса, исти-

роҳат боғлари,   болалар 
оромгоҳлари,   сайилгоҳлар, 
таълим ва тиббиётга оид 
давлат объектлари ҳамда 
уларнинг ҳудудларини сотиш,   
хусусийлаштириш ёки 
бегоналаштиришни 
тақиқлаш, бундай ҳаракатлар 
учун жавобгарлик 
белгилашни таклиф қиламиз.

Фуқароларни иш 
билан таъмин-
лаш, ходимларнинг 
меҳнат ҳуқуқлари 
муҳофазасини 

кучайтириш, 
ҳаёт тарзини яхшилаш, 
хавфсизлигини таъминлаш, 
имконияти чекланган 
шахсларнинг ҳуқуқ ва 
манфаатларини тўлақонли 
рўёбга чиқариш ва уларнинг 
ижтимоий ҳимоясини кучай-
тириш бизнинг энг долзарб 
вазифаларимиздан бири 
бўлиб қолади. 

тик, ҳуқуқий, ижтимоий ва 
дунёвий давлат қурилишида 
партия иштирокини таъмин-
лаш; 

 инсон, унинг ҳуқуқлари, 
эркинликлари ва қонуний 
манфаатлари давлат ва жами-
ятнинг энг юксак қадриятлари 
эканлигини тан олиб, жамият 
ва давлат ҳаётининг барча жа-
бҳаларида ҳар бир инсоннинг 
фаровон ҳаёти учун зарур 
шарт-шароитлар яратиш, ижти-
моий адолат ва қонун устувор-
лигини таъминлаш; 

 жамиятда кескин табақа-
ланишга йўл қўймаслик барқа-
рор тараққиётнинг муҳим 
шарти эканлигини таъкидлаб, 
мамлакатимизнинг аҳолиси 
юқори турмуш даражасига эга 
ривожланган давлатлар қа-
торига қўшилишига эришиш; 

 халқ давлат ҳокимияти-
нинг бирдан-бир манбаи экан-
лиги ҳақидаги конституция
вий принцип асосида халқ 
ҳокимиятининг тимсоли бўл-
миш вакиллик демократияси 
институтларининг    роли ва 
аҳамиятини янада ошириш;

 мамлакат иқтисодиёти-
нинг барқарор ривожлани-
шини таъминлаш, жамият-
нинг инновацион, интел-
лектуал салоҳияти ва инсон 
капиталини ривожлантириш; 

 мамлакатда тинчлик ва 
хавфсизликни таъминлаш, 
фуқаролар тотувлиги, миллат-
лараро ва динлараро бағри-
кенгликни мустаҳкамлаш, 
ўзаро манфаатли ва конструк-
тив ташқи сиёсат олиб бориш 
асосий вазифамиз бўлади.

Бу борада хорижий давлатлар 
билан сиёсий-дипломатик,   сав-
до-иқтисодий ва стратегик алоқа-
ларни ривожлантириш ҳамда мав-
жуд ҳамкорликни янги босқичга 
олиб чиқиш бўйича саъй-ҳаракат-
ларни изчил давом эттириш та-
рафдоримиз. 

Айниқса, ҳудудларимиз, 
аниқроғи, қалбларимиз туташ 
мамлакатлар билан яқин қўшни-
чилик сиёсатини давом эттириш 
йўлидан борамиз. 

Дилором ТОШМУҲАММЕДОВА,
Олий Мажлис Сенатнинг Ёшлар, маданият ва спорт 

масалалари қўмитаси раиси ўринбосари:

– Бугунги кунда аёлларнинг жамиятдаги ўрни ва ролини 
ошириш, давлат бошқарувига уларни кенгроқ жалб қилиш, 
мамлакатнинг сиёсий бошқаруви соҳасида уларнинг фаол-
лигини янада кенгайтириш муҳим аҳамият касб этиб бор-
моқда.  Қувонарлиси, ушбу эзгу ислоҳотларда партиямиз-
нинг 2019 йилдаги Сайловолди дастурида илгари сурилган 
кўплаб ғоя ва ташаббусларнинг ҳаётий ифодасини кўрмоқда-
миз. Шу нуқтаи назардан олиб қараганда, бугун аёл-қизлари-
мизга бўлган эътиборнинг юксак даражага кўтарилаётгани 
бизнинг энг катта ютуқларимиздан биридир, деб айта ола-
ман. Бугунги кунда партиямиз аъзолари 1 миллион 100 минг 
нафардан ортиқни ташкил этаётган бўлса, улардан 52 фо-
изи хотин-қизлардир. 

Партиямизнинг Олий Мажлис Қонунчилик палатасидаги 
фракцияси аъзоларининг 62 фоизи, партиямиз аъзоси бўл-
ган сенаторларнинг эса 33 фоизини хотин-қизлар ташкил 
этади. Хотин-қизларимизни давлат ва жамият ҳаётида пас-
сив кузатувчи эмас, фаол иштирокчи, ташаббускорга айлан-
тириш, уларнинг орзу-истаклари, қобилиятини юзага чиқа-
риш, давлат ҳокимияти ва вакиллик органларида аёл-қизла-
римиз улушини кўпайтириш, уларни турли зўравонлик ҳамда 
салбий иллатлар таъсиридан ҳимоя қилиб, жамият ва ои-
ладаги мақомини ошириш “Адолат” партиясининг энг усту-
вор мақсадларидан бўлиб келган. Қувонарлиси, бу борадаги 
ҳаракатлар бўйича муҳим таклиф ва ташаббуслар 2024-
2029 йилларга мўлжалланган Сайловолди дастурида ҳам акс 
этяпти.

Масалан, дастурдаги хотин-қизлар ва болаларнинг ҳа-
ёти, ҳақ-ҳуқуқларини ҳимоя қилиш мақсадида уйсизлар, шу-
нингдек, жинсий зўравонлик қурбони бўлган ёки уйда зўра-
вонликни бошдан кечирган хотин-қизлар ва болалар учун 
бошпана – “шелтер”лар очиш ташаббусини эътироф этмоқ-
чиман. Партия бу ўринда уларда зўравонликка учраганларга 
то вазият ўнглангунга қадар таълим бериш, зарур тиббий, 
психологик ва бошқа ёрдамлар кўрсатиш бўйича чоралар 
кўришни илгари сурмоқда. Албатта, бу ташаббус биринчи 
галда зўравонликка учраган, турли хил тазйиқлар қурбонига 
айланган хотин-қизларни ижтимоий мослаштириш орқали 
жамият тараққиётига дахлдорлигини оширади. Аёл фаол 
бўлса, ҳар томонлама қўллаб-қувватланса, ютуқларга эри-
шиши аниқ. Шу жиҳатдан бундай ташаббусларни тўлиқ қўл-
лаб-қувватлайман.

Муҳаммаджон ВАЛИЕВ,
Олий Мажлис Қонунчилик палатаси депутати:

– Партиямиз Сиёсий Кенгаши раиси Робахон Махмудованинг 
2025-2029 йилларга мўлжалланган Сайловолди дастуримиз 
лойиҳаси юзасидан маърузасини диққат билан тингладик. 

 Мени мамнун этган жиҳати шунда бўлдики, партия дасту-
рида ижтимоий адолат, қонун устуворлиги ва барча фуқаролар-
нинг қонун олдида тенглиги, конституциявий ҳуқуқ ҳамда эркин-
ликларини мужассам этадиган ғоялар ҳар томонлама қўллаб-қув-
ватланяпти. 

Шу ўринда бир жиҳат, “Адолат” СДП мазкур Сайловолди дас
турида ҳам тинчликсевар, прогрессив ташқи сиёсат, мил-
лий манфаатлар устуворлиги йўналишида мамлакатимизнинг 
халқаро муносабатларда тенг ҳуқуқли субъект сифатидаги 
роли ва ўрнини янада кучайтиришга устувор вазифа сифатида 
эътибор берди. Бу эса янги Ўзбекистоннинг ривожланган демок
ратик давлатлар сафига қўшилиш, мамлакатда хавфсизлик, 
барқарорлик ва дўстона қўшничилик алоқалари, хорижий давлат-
лар билан дўстона муносабатларни такомиллаштиришини қўл-
лаб-қувватлайди. 

Шунингдек, унда давлатимиз аъзо бўлган Бирлашган Миллат-
лар Ташкилоти, Европада хавфсизлик ва ҳамкорлик ташкилоти 
каби бир қатор нуфузли халқаро ва минтақавий ташкилотлар 
билан ўзаро манфаатли халқаро ҳамкорликни ривожлантириш 
йўлидан бориш ҳам ўрин олган. Партия бу галги сайловларда со-
циал давлат тарафдори сифатида қонунларни ижро этиш жара-
ёнида уларга нисбатан ҳар қандай формал муносабатда бўлиш 
ва бунинг натижасида адолатга путур етказиш ҳолатларини 
аниқлаш ҳамда уларни бартараф этиш бўйича доимий фаоли-
ятни йўлга қўйишни илгари сурмоқда. 

Қолаверса, давлат даромадига ундириладиган барча тўлов-
лар (жарималар, давлат божлари, йиғимлар ва бошқа мажбурий 
ундирувлар) вазирлик ва идоралар ғазнасига эмас, тўлалигича 
давлат бюджетига тушишини таъминлаш, давлат бюджети 
даромадлари ва харажатлари билан боғлиқ барча жараёнларни 
рақамлаштириш ва очиқлашни илгари сураётганимиз халқимиз 
хоҳиш-истакларининг уйғунлашганлигидан далолат беради, ал-
батта. 

Бунинг учун ҳар бир ҳудудий кенгаш аъзоларининг ушбу Сай-
ловолди дастурида белгиланган бир қатор вазифаларни амали-
ётга татбиқ қилишига, амалий ишларимиз билан халқимиз ора-
сидаги нуфузимизни янада юксалтиришига аҳамият берилади.

Шу билан бирга бўлажак сайловларда партиямиз томонидан 
илгари сурилаётган Сайловолди дастурининг асосий ғоялари 
моҳияти билан таништириш мақсадида сайловчиларимиз ора-
сида тарғибот-ташвиқот ишларини республикамизнинг барча 
ҳудудларида уюшқоқлик билан ўтказишимиз лозим. Бунинг учун 
барча ҳудудий партия ташкилотларимиз, электорат ва аъзола-
римиздан сидқидилдан хизмат қилиш талаб этилади. 

Юқоридагилардан келиб чиққан ҳолда партиянинг 2025-2029 
йилларга мўлжалланган Сайловолди дастури лойиҳасини тўлиқ 
қўллаб-қувватлаймиз.

Гавҳар АЛИМОВА,
Қаттақўрғон шаҳар ҳокими,
Олий Мажлис Сенати аъзоси:

– Партиянинг келгуси беш йилликка мўлжалланган 
ушбу муҳим стратегик ҳужжатида қатор жиддий маса-
лалар, кўплаб соҳалар ривожи учун истиқболли режалар 
қамраб олинган. Мисол учун, хотин-қизларнинг ижти-
моий-сиёсий фаоллигини ошириш борасида ҳам кўплаб 
амалий натижаларга эришиш мақсад қилинган. Жумла-
дан, партия уларнинг турли соҳа ва тармоқларда ўз қо-
билият ва имкониятларини рўёбга чиқариши учун ша-
роитларини янада кенгайтириш, ҳуқуқ ва қонуний ман-
фаатларига сўзсиз риоя қилинишини таъминлаш ҳамда 
оналик ва болаликни ҳар томонлама қўллаб-қувват-
лашга қаратилган сиёсатни олиб боради.

Тақдим этилаётган Сайловолди дастурида оила инс
титутининг ҳуқуқий асосларини янада мустаҳкамлаш, 
оналик, оталик ва болаликнинг муҳофазасини кучайти-
риш мақсадида “Оналик, оталик ва болаликнинг давлат 
муҳофазаси тўғрисида”ги қонунни ишлаб чиқиш таклиф 
қилинмоқда. Бунда ФҲДЁ органларига никоҳланувчилар-
нинг яқин қариндошлик алоқаларини текшириш ҳуқуқини 
бериш, яқин қариндошлар ўртасида никоҳ қурган фуқа-
роларга ва расмийлаштирган масъулларга нисбатан 
жазо чораларини белгилаш назарда тутиляпти.

Қолаверса, оилавий ажримларнинг асосий сабаблари-
дан бири ёшларнинг турмушга тайёр эмаслигини ино-
батга олиб, оила қураётган барча йигит ва қизлар учун 
уларни ижтимоий, психологик, моддий ва ҳуқуқий та-
рафдан турмушга тайёрлайдиган “Ёш оила” платфор-
масини йўлга қўйиш, вояга етмаган шахсларга нисба-
тан жинсий зўравонлик учун жазоларни кескин кучай-
тириш, 14 ёшга етмаганларга нисбатан жиноят содир 
этган жиноятчиларга нисбатан умрбод қамоқ жазосини 
қўллаш акс этяпти. Сайловолди дастури хотин-қиз-
лар ва ёшларни қўллаб-қувватлаш масалаларининг аниқ 
кўрсатилганлиги, мақсадларга эришишнинг муайян ме-
ханизмлари акс этганлиги билан ажралиб туради.

Олдимизда турган муҳим масала – Сайловолди дас
турини оддий ва содда тилда халқимиз онгу-шуурига 
етказишдир. Ўйлаймизки, сайловолди ташвиқоти 
вақтида бу каби юксак ғояларни юқори савияда, маҳо-
рат билан сайловчиларга етказиб, партиямизнинг кўп 
депутатлик ўрнига эга бўлишини таъминлаймиз.

Беҳзод ТЎХТАМУРОДОВ,
Ўзбекистон-Япония ёшлар инновация мар-

кази директорининг илмий ишланмаларни 
тижоратлаштириш бўйича ўринбосари, Олий 
Мажлис Сенати ҳузуридаги Ёшлар парла-
менти раиси:

– Ўзбекистон “Адолат” социал-демократик 
партиясининг 2025-2029 йилларга мўлжаллан-
ган Сайловолди дастури лойиҳасида ёшларга 
алоҳида эътибор қаратилгани мени мамнун 
этди. Зеро, ҳар қандай давлатнинг тарихий та-
раққиёт йўлидан маълумки, юртнинг жадал ри-
вожланиши, муайян ютуқларга эришиши, халқ-
нинг фаровон бўлиши ўша давлатда ёшлар 
таълим-тарбияси ва келажагига бериладиган 
эътибор даражасига чамбарчас боғлиқ. Шу маъ-
нода, Ўзбекистонда ёшлар масаласи давлат 
сиёсатининг энг устувор йўналишларидан бири 
ҳисобланади. Бу жараёнларда “Адолат” СДП ҳам 
фаол бўлиб, ҳисобот даврида ёшларимиз учун 
кўплаб самарали лойиҳаларни амалга оширди, 
учрашувларда партиямизнинг ғоялари ва мақ-
садлари ҳақида кенг тушунчалар берилди. На-
тижада 2019 йилда партия аъзоларининг 37 фо-
изини ёшлар ташкил қилган бўлса, бугунга келиб 
умумий аъзоларнинг 39 фоизини ёшлар ташкил 
қилмоқда. Умуман олганда, партиямиз томони-
дан ўтган 5 йил давомида халқимиз ишончини 
оқлаш, ўз Сайловолди дастуридаги вазифалар 
ижросини таъминлаш ҳамда ишлаб чиққан халқ-
чил лойиҳаларини амалга ошириши орқали пар-
тиядошларимиз сони кескин ортди.

Мамлакатда ёшларнинг ҳуқуқ ва манфаатла-
рини ҳимоя қилиш, уларга зарур шарт-шароит-
лар ва имкониятларни яратиб бериш борасида 
мустаҳкам ҳуқуқий база яратилган ва бу тизим 
замон талабларига ҳамоҳанг равишда такомил-
лаштириб борилмоқда.

Айтиш жоизки, ёшларнинг партияга аъзолиги 
уларнинг сиёсий тафаккурини ўстирибгина қол-
май, балки уларнинг сиёсий жараёнларда фаол 
бўлишини ҳам таъминлайди. Партиямиз сафида 
аъзоларнинг кўпайиши эса, жойларда партия-
мизнинг дастурий мақсад ва ғояларини ҳаётга 
татбиқ этишда, тарғиб қилишда туман ҳамда 
шаҳарлардаги ёш вакилларимизнинг фаоллиги 
ва ташаббускорлиги натижаси, албатта.

Шундай экан, бундан кейин ҳам ёшлар “Адо-
лат” социал-демократик партиясининг янги 
Сайловолди дастурида белгиланган юксак мар
раларни эгаллашида ишончли ва фидойи куч бў-
либ қолаверади.

Мақсуд ҚУРБОНБОЕВ, 
Олий Мажлиси Қонунчилик палатаси депутати:

– Мамлакатимизда Қонунчилик палатаси депутат-
лари сайловини ўтказиш жараёнига аралаш сайлов тизи-
мининг жорий қилинганлиги, энг аввало, республикамизда 
фаолият олиб бораётган сиёсий партияларнинг янада 
самарали фаолият олиб боришига, парламент аъзолари-
нинг тегишли партия олдидаги масъулияти ортишига 
хизмат қилади.

Эътиборли томони шундаки, партиямиз томонидан 
сайловчиларга таклиф этилаётган Сайловолди дастури 
халқчил тилда, содда ва тушунарли қилиб тайёрланган.

Айниқса, партия мамлакат иқтисодиётини барқарор 
ривожлантиришни энг муҳим вазифалардан бири деб би-
либ, давлатнинг иқтисодий фаолияти натижасида юзага 
келган даромадни адолатли тақсимлашни таъминлайди-
ган ҳуқуқий механизмларни ишлаб чиқишни таклиф эта-
ётгани сайловчиларга манзур бўлишига ишонаман.

Бунда солиққа тортишнинг прогрессив ставкаларини 
ҳаётга жорий этиш ва шу орқали даромадлар тенгсизли-
гини камайтиришга эришиш, фуқароларнинг киберҳужум-
лар оқибатида моддий зарар кўриш ҳолатларининг ол-
дини олиш бўйича банк муассасалари ва ҳуқуқни муҳофаза 
қилиш идораларининг масъулиятини ошириш назарда 
тутилмоқда. Шунингдек, дастурда сифатсиз маҳсулот 
ишлаб чиқариш ҳамда нарх-навони сунъий кўтаришга қа-
ратилган хатти-ҳаракатлар устидан жамоатчилик на-
зоратини кучайтириш масаласи ҳам ўрин олган.

Бундан ташқари, барча соҳаларда қонун устуворли-
гига эришиш, коррупцияга йўл қўймаслик, кучли ижти-
моий сиёсат олиб бориш, жамоатчилик назоратини қўл-
лаб-қувватлаш ҳамда иқтисодиётда инновацион ғоя-
ларни жорий этиш ва муқобил энергетика тизимини 
барпо этиш каби ғоялар сайловчилар эътиборини тор-
тиши шубҳасиз.

Шунингдек, аҳолини ижтимоий жиҳатдан қўллаб-қув-
ватлаш мақсадида фуқароларнинг уй-жойли бўлишига 
оид конституциявий ҳуқуқларини рўёбга чиқариш пар-
тиянинг доимий диққат марказида бўлиб турибди ва 
бу янги Сайловолди дастурида ҳам алоҳида қайд этил-
ган. Ҳақиқатан, уй-жойга муҳтож бўлган фуқароларга 
ўзлари танлаган ҳудуддан уй-жой қуриш ва сотиб олиш 
учун имтиёзлар ажратиш тизимини такомиллаштириш, 
бунда субсидия асосида уй сотган тадбиркорларни қўл-
лаб-қувватлаш каби ташаббуслар бугунги кунимиз учун 
жуда долзарб ва муҳим, деб ҳисоблайман. 

Партиямиз Сайловолди дастурининг мақбул бўлади-
ган яна бир жиҳати, унда жаҳон амалиётида кўп йиллар 
мобайнида синовдан ўтган ва тан олинган социал-демок
ратия ғоялари миллий менталитетимизга уйғунлашти-
рилганидир.

Шоҳида 
ДАМАНОВА,
Жиззах вилояти 
мактабгача ва 
мактаб таълими 
бошқармаси 
бошлиғининг 
биринчи 
ўринбосари:

 – Таълим соҳа-
сида амалга оши-
риладиган ис-
лоҳотларнинг 
марказида, би-
ринчи навбатда, 
сифатни ошириш 
ва халқимизнинг 
таълим даража-
сини янги босқичга 
олиб чиқиш маса-
ласи туради. 

Барчамизга яхши маълум бўлганидек, таълим 
тизимидаги муаммолар ва уларнинг ечими билан 
боғлиқ аниқ ва ўзгармас мақсадлар белгиланган. 
Бу, аввало, ўқув дастурлари ва методологияла-
рининг янгиланишини, педагогик кадрларнинг ма-
лакасини оширишни, шунингдек, таълим муасса-
саларининг инфратузилмасини модернизация қи-
лишни назарда тутади.

“Адолат” СДПнинг 2024-2029 йилларга мўлжал-
ланган Сайловолди дастурида таълим соҳасига 
оид таклиф ва ташаббуслар ҳар доимгидан ҳам 
мазмундор ва долзарб бўлган. Партия таълимга 
инвестицияни – келажакка инвестиция, халқ фа-
ровонлиги, давлатнинг рақобатдошлигини таъ-
минловчи омил сифатида баҳолайди. Шу боис, 
партиямиз узлуксиз таълим тизимини мунта-
зам такомиллаштириш, сифатли таълим-тар-
бия бериш, юқори малакали кадрларни тайёрлаш 
тарафдори экани таълим соҳасининг вакили си-
фатида мени қувонтирди. Шу нуқтаи назардан, 
“Адолат” СДПнинг Сайловолди дастури таълим 
тизимида ислоҳотларни амалга оширишда янги 
ва инновацион ёндашувларни таклиф этмоқда. 

Масалан, партия мактабларда ўқитилаётган 
“Технология” фани ўқувчиларнинг келажаги учун 
ўта муҳим аҳамият касб этишидан келиб чиқиб, 
ушбу фанни ўқитишни замон талаблари асосида 
йўлга қўйиш бўйича комплекс чора-тадбирларни 
амалга ошириш зарур, деб ҳисоблайди. Шунинг
дек, сунъий интеллект асосида таълим тизи-
мига “Ақлли мактаб” дастурини жорий этишни 
устувор вазифалардан бири сифатида илгари 
суряпти. Эътиборлиси, умумтаълим мактаб
ларида ўқувчиларнинг интеллектуал салоҳия-
тини ошириш мақсадида “Робототехника” фа-
нини жорий этиш ташаббуси ҳам ҳар жиҳатдан 
аҳамиятлидир. 

Ўйлайманки, “Адолат” СДПнинг 2024-2029 йил-
ларга мўлжалланган Сайловолди дастури орқали 
таълим соҳасида амалга ошириладиган ислоҳот-
лар жамиятимизни янада тараққиётга эри-
шишга, халқимизга янада сифатли таълим хиз-
матларини кўрсатишга ва ёш авлодни ҳар то-
монлама ривожланишига имкон яратишга хизмат 
қилади. Партия ҳар бир ўқувчи, ҳар бир педагог 
ва ҳар бир таълим муассасаси учун яратган янги 
имкониятлар бизнинг келажакка бўлган ишончи-
миз, янги авлодга бўлган эътиборимиз ва уми-
димизнинг ифодаси эканини бош мақсад қилгани 
таълимнинг мамлакатимиз тараққиёти драйве-
рига айланишида катта роль ўйнайди.

Садриддин ТУРОБЖОНОВ,
Тошкент давлат техника университети ректори, академик:

 – Қурултой кун тартибидан ўрин олган муҳим масала – жорий сай-
ловларда депутатликка партиядан кўрсатиладиган номзодлар юза-
сидан муҳим маълумот ва кўрсатмалар очиқланди. Қайд этилгани-
дек, “Адолат” социал-демократик партияси бўлажак сайловларда ном-
зодларни кўрсатишда бир қатор муҳим жиҳатларга алоҳида эътибор 
қаратган. Бизнинг мақсадимиз парламентга, маҳаллий кенгашларга 
халқ манфаатларини тўлақонли ҳимоя қила оладиган, жонкуяр, олдига 
қўйилган вазифани ортиғи билан адо этишга бел боғлай оладиган, фи-
дойи, халқпарвар, эл орасида обрўга эга бўлган, билдирилган ишончга, 
вазифасига масъулиятли ва адолатпарвар шахсларни тавсия қилиш-
дир.

Шу билан бирга, бизнинг номзодларимиз сайловчилар манфаатла-
рини ҳимоя қиладиган, ҳалол, юксак ахлоқий фазилатларга эга бўл-
ган, қолаверса, мутлақо янгича фикрлайдиган ҳамда киришган ҳар бир 
ишида натижадор бўлган, масъулиятли инсонлар бўлишлари шарт. 
Ана шу мезонлар партиямизнинг номзодларни танлашдаги устувор-
ликларини белгилайди.

Биринчидан, номзодларнинг профессионал малакалари ва тажри-
баси жуда муҳим. Ҳар бир номзоднинг ўз соҳасида етакчи ва жамият 
олдида турган муаммоларни атрофлича тушуниб, уларни ҳал этишда 
амалий кўникмаларга эгалигига ишонч ҳосил қилиш керак. Бу парла-
ментдаги вакилларимиз орқали халқ манфаатларини самарали ҳимоя 
қилиш имконини беради.

Иккинчидан, номзодларнинг шахсий ва ахлоқий сифатлари катта 
аҳамиятга эга. “Адолат” социал-демократик партияси фақат адо-
латлилик, ҳалоллик ва масъулиятлилик принципларига амал қилади-
ган шахсларни танлади. Номзодларимизнинг халқ ишончига муносиб 
эканлигини, уларнинг юксак ахлоқий қадриятларга содиқлигини ва 
фуқароларга сидқидилдан хизмат қилишга тайёр эканлигини аниқлаш 
жараёни бирмунча баҳсли кечди. 

Учинчидан, номзодларни танлашда жамиятнинг турли қатламлар-
нинг манфаатларини ифода эта оладиган шахсларга эътибор қара-
тилди. Фуқароларнинг турли ижтимоий ва касбий гуруҳлари вакилла-
рини қамраб оладиган, уларнинг овози бўлиб, парламентдаги муҳока-
маларда фаол иштирок этишга қодир номзодларни кўрсатиш диққат 
марказимизда бўлди. Бу бизнинг кенг жамоатчилик манфаатларини 
ҳимоя қилишга бўлган садоқатимизни намоён этади.

Шунингдек, ёшлар ва аёллар каби жамиятнинг муҳим қатламларига 
алоҳида эътибор қаратилди. Ёшларнинг янги ғоялари ва аёлларимиз-
нинг қатъияти, ҳаётий тажрибасини парламентда акс эттиришни 
мақсад қилганмиз. Бу орқали жамиятда тенглик ва бирдамликни таъ-
минлашга интиламиз.

Мухтасар айтганда, биз парламентда, маҳаллий кенгашларда халқ-
нинг чинакам фидойи вакилларини кўришни истаймиз. Бугун бизга тақ-
дим этилган номзодларга қараб, сафимизда бундай фидойи инсонлар 
кўплигига яна бир бор ишонч ҳосил қиляпмиз.

Шаҳноза ҒАНИЕВА,
Фарғона вилоят кенгаши раиси:

– Партиямизнинг янги Сайловолди дастурида болалар 
ҳуқуқлари ва уларнинг маданий камолотини юксалтириш йў-
лида қатор муҳим ташаббуслар илгари сурилмоқда.  Ушбу 
ташаббуслар жамиятнинг барча қатламлари учун муҳим аҳа-
миятга эга бўлиб, болаларнинг ҳуқуқларини ҳимоя қилиш, 
уларнинг билим ва маданият даражасини ошириш, шунинг
дек, жисмоний ва маънавий камолотини таъминлашга қара-
тилган.

Биринчидан, партиямиз ёшлар технопаркларини таш-
кил этиш ва мавжуд технопаркларни ривожлантиришни қўл-
лаб-қувватламоқда. Бу ёшлар орасида инновацион фикр-
лашни ўстириш, уларнинг технологик имкониятларини оши-
ришга қаратилган муҳим қадамдир. Технопарклар ёшларнинг 
ижодий салоҳиятини ривожлантириш учун зарур платформа 
яратади, бу эса келажакда мамлакатимизнинг иқтисодий ва 
технологик тараққиётига катта ҳисса қўшади.

Иккинчидан, партиямиз ёшларда китобхонлик мадани-
ятини оширишга алоҳида эътибор қаратмоқда. Ҳар бир 
шаҳар ва туман марказида намунали китоб дўконларини 
ташкил этиш, кўчма китоб павильонлари ва «библиобус»лар 
орқали қишлоқ ва овул аҳолисига кутубхона хизматларини 
ташкил этиш каби ташаббуслар, болалар ва ёшлар ўр-
тасида китобга бўлган қизиқишни оширишга, уларнинг ма-
даний ва маънавий камолотини таъминлашга хизмат қи-
лади. Китобхонлик маданиятини ривожлантириш орқали 
ёшлар ўз билимларини оширишлари, фикрлаш кўникмаларини 
такомиллаштиришлари мумкин бўлади.

Учинчидан, партиямиз болаларнинг ҳуқуқ ва манфаатла-
рини ҳимоя қилишни устувор вазифалардан бири сифатида 
белгилаган. Болалар жамғармасини ташкил этиш орқали 
алимент ва бошқа тўловларни ўз вақтида амалга оширишни 
таъминлаш, болалар ҳуқуқларини ҳимоя қилишда муҳим аҳа-
миятга эга. 

Болалар саломатлигини асраб-авайлаш ҳам партиямиз 
дастурида муҳим ўрин тутади. Болалар поликлиникалари ва 
ўсмирлар диспансерларини қайта ташкил этиш орқали бола-
ларга кўрсатиладиган тиббий хизматларни яхшилаш, улар-
нинг соғлом ўсишини таъминлаш мақсадида замонавий ва са-
марали чора-тадбирларни илгари суряпмиз.

Қисқача айтганда, партиямиз болаларнинг ҳуқуқ ва ман-
фаатларини ҳимоя қилиш, уларнинг маънавий, жисмоний ва 
интеллектуал камолотини таъминлаш учун барча зарур та-
шаббусларни амалга оширишга тайёр. Ушбу ташаббуслар 
жамиятимизда барқарор ривожланишни таъминлашга ва ке-
лажак авлоднинг ҳар томонлама мукаммал ривожланишига 
хизмат қилади.

Сайловолди дастуримизнинг бундай жиҳатлари ҳамма-
мизни ягона ғоя ва мақсад йўлида бирлаштиради, деб ишо-
наман.

Болтаси билан чопиб 
қулатмоқчи. Аммо чарча-
гани учун соясида ором 
олмоқда. Ҳайрон бўлманг, 
айрим кишилар сиз билан 
шундай муомала қилишади.

Адолатли Адолатли 
бўлбўл

Дўстларинг билан шун-
дай яшагинки, душман бў-
либ қолганларингда сен 
ҳақингда айтадиган ёмон 
сўзлари бўлмасин. 

Душманларинг билан 
шундай яшагинки, дўстла-
шиб қолганларингда юзинг 
қизармасин.

Жалолиддин РУМИЙ

Ҳаддан ташқари кўп ўй-
ланаверма. Акс ҳолда ас-
лида йўқ нарсалар ҳақида 
ўзингга муаммо яратиб 
оласан.

Фридрих НИЦШЕ

Саводи бўла туриб ки-
тоб ўқимаган кишининг 
саводсиздан фарқи йўқ.

* * *
Бу ҳаёт менга нима-

дир беришга мажбур, де-
ган фикрни миянгиздан 
чиқариб ташланг. Сиз-
нинг олдингизда ҳаёт-
нинг ҳеч қандай мажбу-
рияти йўқ. У сиз дунёга 
келишингиздан а-а-нча 
олдин ҳам бўлган.

Марк ТВЕН

Э н г  к ат т а  а ҳ м о қ -
л ик  –  ҳа м м а  б и л а д и г ан 
иш л ар ни  қи л иш  в а  у н -
дан  б о шқ а ч а  н ат и ж а 
к у т иш д ир.

Альберт ЭЙНШТЕЙН

Келажакка ишонмаган 
одам бугунги кунда ҳам 
ўлик кабидир.

Иоган ГЁТЕ 

Халқнинг улуғлиги аҳоли 
сонининг кўплиги билан 
ўлчанмайди, бу борадаги 
ягона мезон – унинг ақлий 
салоҳияти, тараққиёти 
ва ахлоқий даражасидир.

Виктор ГЮГО 

Аксарият одамлар 
ҳақиқатни эшитишни 
истамайдилар, чунки 
улар ўзларининг ёлғон-
лари очилиб қолишидан 
қўрқади. 

Фридрих НИЦШЕ

Вундеркинд... Ушбу атама дунё тажрибасида ҳар қандай саволга осон 
жавоб бера оладиган, билимли, зукко ёшларга нисбатан бериладиган 
таъриф ҳисобланади. Бизда эса энг ақлли, фавқулодда билимдон деган 

маъноларни англатади. Қувонарлиси шундаки, Янги Ўзбекистоннинг бугунги 
ёшлари орасида вундеркиндлар кўпчиликни ташкил этмоқда. 

 Тошкент вилояти, Паркент туманидаги 1-ИДУМ ўқувчиси Алиёр Йўлчи-
боев ҳам бу борада тенгдошларига ўрнак қилиб кўрсатса арзийдиган ёшлардан. 
У 6-синф ўқувчиси бўлишига қарамасдан, умумтаълим фанларини юқори синф 
дастуригача пухта ўзлаштирган. Китоб ўқишга, илмий-оммабоп асарлар мутолаа 
қилишга қизиқади. 

 Қаҳрамонимиз яқинда иқтидорли ва истеъдодли мактаб ўқувчилари учун 
мўлжалланган "Sevimli" телеканалидаги "Bizning faxrimiz!" болалар интеллек-
туал шоусининг 5-синфлар ўртасидаги якуний финал босқичида ғалаба қозониб, 
"Spark" автомашинасини қўлга киритди. Алиёрнинг ғалабага эришиш омил-
лари ҳақида суҳбатлашдик. 

– Алиёр, катта ютуғингиз билан чин 
дилдан қутлаймиз. Шоудаги таассурот-
ларингизга тўхталишдан олдин ўзингиз 
ҳақингизда гапириб берсангиз... 

– Табрик учун раҳмат!.. 12 ёшдаман. Пар-
кент туманининг Заркент қишлоғида туғил-
ганман. Туманимиз марказидаги 1-ихтисос
лаштирилган давлат умумтаълим мактаби-
нинг 6-синфида ўқийман. Китоб ўқиш жону 
дилим. Айниқса, энциклопедиялар мутолаа қи-
лишни роса яхши кўраман. Боиси, улар орқали 
ижтимоий-сиёсий билимларни, аниқ ва та-
биий фанларни яхши ўрганасиз. Бадиий, та-
рихий асарларга ҳам қизиқаман. Китоблардан 
олган билимларимни оила аъзоларимга, укам 
Муҳаммаджонга айтиб беришни ёқтираман. 

– Кўпчилик "Bizning faxrimiz!" шоу-
сида иштирок этиш учун "танишлар"ни 
ишга солиш керак, деб ўйлайди. Хўш, бу 
ҳақиқатга қанчалик яқин? 

– Бундай фикрларни мутлақо асоссиз, деб 
ҳисоблайман. Буни биргина менинг иштиро-
кимда ҳам кўриш мумкин. Аввалдан бу кўрса-
тувни қизиқиш билан томоша қилардим. Унда 
қатнашчиларга берилаётган саволларни то-
пишга, билмаганларимни ўрганишга интил-
ганман. Шу туфайли илмий-техникавий соҳа-
ларга қизиқишим ошди. 

Кунларнинг бирида оиламиз билан кўрса-
тувни кўраётган вақтимизда, унда иштирок 
этишни ният қилдим. Бобом муаллифлар билан 
боғланиб, унда иштирок этиш йўл-йўриқларини 
сўради. Ўшанда кўрсатув ижодкорлари рўйхат-
дан ўтган болалар сони кўплигини, агар бўш 
жой бўлиб қолса, хабар қилишини айтишди. 
Орадан кўп вақт ўтмай таклиф қилишди. Ав-
валига бу таклифни мен ва яқинларим ҳазил 
бўлса керак, қандай қилиб қишлоқ боласи те-
левизордаги кўрсатувда тўғридан-тўғри қат-
наша олади, деган ўйга бордик. Лекин таклиф 
рост бўлиб чиқди. Кўрсатув ярим ва супер фи-
нал кўринишида, 113 нафар 5-синф ўқувчиси 
ўртасида бўлиб ўтди.  Ярим финал беллашу-
вида берилган саволларга энг кўп жавоб бе-
риб, ноутбук ютиб олдим. Кўрсатувга бориш 
биз учун кутилмаган ҳолат бўлса, финалга 
чиқишим хаёлимга ҳам келмаганди. "Spark" 
ютиб олибди, деган хабарлар тарқалганда, 
мендан, яқинларимдан кўпчилик бу учун 
нима қилиш кераклигини, "танишларимиз"ни 
ишга солиб беришни сўрашди. Уларга фақат 
"Фарзандингизга китоб олиб беринг!" дедик. 

Биласизми, бизда ота-оналарнинг аксарияти 
фарзандларига муваффақиятга эришиш бо-
расида тўғри тушунча бермас экан. Уларда бу 
каби шоуларда, мусобақаларда "таниш-билиш-
чилик" устун бўлади, минг чирансанг ҳам юта 
олмайсан, деган фикр бор. Менимча, бу хато. 
Аксинча, катталар болаларга ўз ҳаққи учун ку-
рашишни, зўрлар ичида зўри бўлишнинг асо-
сий қуроли фақат ва фақат билимга боғлиқ эка-
нини уқтириши лозим, деб ўйлайман. 

– Билишимизча, шоу 5-синф ўқувчилари 
ўртасида аниқ, табиий ҳамда ижтимо-
ий-гуманитар фанлар бўйича, 3 босқичда 
ўтказилган. Унда муносиб қатнашиш учун 
мактабдаги фанларни пухта ўзлашти-
ришнинг ўзи етарлими? Ёки қўшимча ада-
биётлар ҳам ўқиш керакми? 

– Ҳақиқатан ҳам шоунинг финал босқичи 3 
турдан иборат бўлди ва анчагина шиддатли 
тус олди. Якунда ярим финал босқичларидан 
финалга етиб келган 9 нафар ўғил бола ва 1 
нафар қиз иштирокчи ғолиблик учун кураш 
олиб борди. 

Биринчи босқичда бизга 5-синф умумтаъ-
лим фанлари ҳамда “Болалар энциклопе-
дияси”дан тузилган 10 та саволнинг ҳар би-
рига 10 сония ичида жавоб ёзиш сўралди. 
Улар ичида исириқ қайнатмаси билан кўз 
ювилса, қайси касалликка даво бўлишидан 
тортиб, Семирамида осма боғларини ким қур-
диргани тўғрисидаги саволлар ҳам бор эди. 
Мен улардан 9 тасига тўғри жавоб бердим. 

Биринчи босқичдан 5 нафар иштирокчи ўт-
дик. Кейинги турда биздан фанларни хоҳиши-
мизга кўра танлаб, фан доирасидаги савол-
ларга бир дақиқа ичида жавоб бериш талаб 
қилинди. Унда мен қирққулоқ, хлорелла, ва-
куола тўғрисидаги саволларга жавобни бил-
сам ҳам, бироз шошдим ва 3 бални бой бер-
ган ҳолда 8 бални қўлга киритиб, якуний турга 
йўл олдим. Энг юқори бал олишимга энцикло-
педиялардан олган билимларим катта ёрдам 
берди. 

– Финал олдидан устозларингиз, яқин-
ларингиз билан жиддий тайёргарлик 
кўрибсиз. Бунда асосан нималарга эъти-
бор қаратдингиз? 

– Ярим финал босқичи тугагандан сўнг бир 
ҳафта ичида финал беллашувлари бўлиб ўти-
шини маълум қилишди. Шу вақт оралиғида 
бобом мен ўқийдиган 1-ИДУМ раҳбарияти 

билан гаплашиб, 10 кун даво-
мида қўшимча дарслар ташкил 
қилди. Ҳар куни мактабга қат-
наб, фанларнинг муҳим қисм-
ларини, энциклопедиялар, ом-
мабоп китобларни ўқишга ҳара-
кат қилдим. Устозларим билан 
савол-жавоблар орқали фанни 
янада мустаҳкамлашга интилдик. Бунда 
менга яқиндан ёрдам берган барча устозла-
римга, синф раҳбарим Орзиби Тожиддино-
вага ҳамда мактабимиз директори Тоҳир Аб-
дуғаффоровга алоҳида раҳмат айтмоқчиман. 

– Шоудаги тенгдошларингизнинг 
иштироки, билими сизда қандай таассу-
рот уйғотди? 

– Умуман олганда, шоу давомида кўплаб 
тенгдошларимнинг билими, салоҳияти юқори 
эканлигига амин бўлдим. Айниқса, биринчи 
шартда 10 тадан 10 саволга тўғри жавоб бер-
ган Гулмира исмли иштирокчи барчани хур-
санд қилганди. Бироқ шартлар мураккаблаш-
гани сари кўпчилик вақт тақсимоти ва ҳаяжон 
сабаб муваффақиятни бой берди. Савол-
лар менга берилмаса-да, билганларимга жа-
воб беришга ҳаракат қилдим. Четдан қарал-
ганда, бу ҳолат ғалати кўриниши мумкин, 
аммо мен билимдонлигимни эмас, билимга 
бўлган иштиёқимни кўрсатгим келди, холос. 
Беллашув якунида келган ота-оналар, ишти-
рокчилар билан суҳбатлашдик, дўстлар орт-
тирдим. 

Ўйлайманки, бу каби танловлар, шоулар 
ёшларнинг бўш вақтини мазмунли ташкил 
этиш билан бир қаторда билим олишга бўл-
ган ҳаракатини муносиб рағбатлантиради. Шу-
нинг учун ҳам рақибларимнинг кўпчилиги фан-
ларни янада чуқурлаштирилган ҳолда ўрга-
ниш, қўшимча асарлар ўқиш орқали билимини 
мустаҳкамлаб, яна беллашувга келишини ай-
тишди. Менимча, бу ҳам шоунинг муҳим 
ютуқларидан бири. 

АЛИЁРНИНГ ЯҚИНЛАРИДАН У 
ҲАҚДАГИ ФИКР-МУЛОҲАЗАЛАРИ БИЛАН 

ЎРТОҚЛАШИШИНИ СЎРАДИК. 
– Набирам кичик ёшиданоқ китоб ўқишга, 

турли билимларни ўзлаштиришга қизиқади, 
– дейди қаҳрамонимизнинг бобоси, ши-
фокор Йўлчибой Ҳайтматов. – Деярли ҳар 
ҳафта ўқимоқчи бўлган янги китобларининг 
рўйхатини қўлимга тутқазиб, ишдан қайта-
ётганда, албатта, олиб қайтишимни тайин
лайди. Агар сабри чидамаса, мактабдан 
чиқиб, мен билан туман марказидаги китоб 
дўконларини айланишни, ўзига керак китоб
ларни тезроқ олишни ҳам канда қилмайди. 
Охирги пайтларда Алиёр кўпроқ энциклопе-
дик китоблар ўқишни истаб қолди. Ҳали ҳа-
нуз ёдимда: шундай бир китобнинг нархи 270 
минг сўм экан. Олишга бироз иккиланиб тур-
сам, китоб дўкони эгаси Алиёрнинг дарсдан 
чиқиб, бу ерга китоб ўқишга келишини, агар 
пули камроқ бўлса, бобомдан олиб келаман 
қолган пулни, деб китоб олишини айтиб 
қолди. Набирамнинг зукколиги, илмга чанқоқ-
лигига ҳавас қилишини таъкидлаб, энцикло-
педияни арзонроққа сотишга розилигини бил-
дирди… 

Алиёр кўрсатувнинг ярим финалида 3 
босқичли саволларга жавоб берган. Биринчи 
турда 5 нафар, иккинчи турда 2 нафар рақиби 

ўйинни тарк этганда, у кучли учталик тарки-
бида эди. Буни унинг онаси Нафосат Ҳайт-
матова ўзгача ҳаяжон, хурсандчилик билан 
эслайди. 

– Биринчи турда йўлакдан 5 нафар ишти-
рокчи йиғлаб чиқиб келаётганда, Алиёр 
уларнинг орасида бўлса керак, деб ўйладим. 
Лекин кейинги иккинчи босқичда ҳам у чиқ-
мади. Шунда ғолиблик учун охирги учталик 
ичида беллашаётганини сездим. Бироз вақт 
ўтгач, кўрсатув продюсерининг "Тўйчибоев 
Алиёр билан ким келган, Алиёр биринчи ўрин 
бўлди!" сўзларини эшитгандаги   ҳолатимни 
сўз билан ифодалаб бера олмайман. Бобо-
сига телефон қилиб, хушхабарни етказгу-
нимча, Алиёрни ноутбук билан тақдирлаб 
бўлишибди.  

– Алиёрнинг ютуғи меҳнат жамоамиз, ўқув-
чиларимиз, умуман, бутун тумандошлари-
миз учун катта хурсандчилик бўлди, – дейди 
1-ИДУМ директори Тоҳир Абдуғаффоров. 
– Финал босқичи олдидан ўн кун мобайнида 
унга синф раҳбари Орзиби Тожиддинова она 
тили ва адабиёти фанидан, Марҳамат Алма-
това тарих фанидан, Меҳриддин Ҳуснидди-
нов ҳуқуқ ва Конституция асосларидан чуқур-
лаштирилган сабоқ беришди. Ўқувчимиз бу 
ютуғи билан нафақат туманимиз, балки ви-
лоятимиз шаънини муносиб ҳимоя қилганидан 
хурсандман. Албатта, фарзанд китоб ўқисин, 
бўш вақти бўлмасин, асосийси, ота-она бунга 
жиддий эътибор қаратсин, дейман. Шунда бу 
каби ютуқлар давомий бўлади. 

– Алиёр тенгдошларига қараганда мавзу-
ларни ўзлаштиришда, қўшимча илмий ва ба-
диий асарлар ўқишда анчагина пешқадам, 
– дейди синф раҳбари Орзиби Тожидди-
нова. – Бунга асосий сабаблардан бири ои-
ласида илмга бўлган муносабатнинг юқори-
лиги ҳамда унинг бўш вақтини мазмунли ўт-
казишга жиддий эътибор қаратилгани, деб 
биламан. Финалга борганимизда, Алиёр синф
даги лидерлигини катта саҳнада ҳам кўр-
сата олди. Ҳар бир саволга аниқ, мулоҳаза би-
лан жавоб берди. Ҳа, билимли, тарбияли бола 
нафақат ота-онасига, балки устозига ҳам 
раҳмат олиб келади. Алиёр менинг шогирдим 
дейишдан ортиқроқ бахт борми?!

Албатта, туманимизнинг фахрига айланиб, 
республика миқёсда эътироф этилган қаҳрамо-
нимизнинг фикрлари, жараён ҳақидаги мулоҳа-
заларини сўрашни ҳам унутмадик. 

– Бу ютуққа эришишимда асосий сабабчи 
– бобом, – дейди Алиёр Йўлчибоев. – Био-
логия фанидаги биринчи устозим ҳам айнан 
у киши. Энг муҳими, туманимиз, вилояти-
миз шарафини ҳимоя қила олганимдан бе-
ниҳоя шодман. Келажакда бобомнинг изидан 
бориб, моҳир шифокор бўлиш орқали тума-
нимиз тиббиётини ривожлантиришга ҳисса 
қўшмоқчиман. 

– Суҳбатингиз учун ташаккур! 

Илҳомжон АБДУСАЛОМОВ 
суҳбатлашди

КИТОБ КИТОБ 
ОЛИБ ОЛИБ 
БЕРИНГ!..БЕРИНГ!..

